
ЭКСПЕДИЦИЯ

СУҲБАТНАЗМ ГУЛШАНИ

НУҚТАИ НАЗАР

ÃÅÍÎÔÎÍÄÄÀÃÈ 
Ê¤ÐÈÍÌÀÑ ÕÀÒÀÐ

Суҳбатимиз Тошкент педиатрия тиббиёт институти 
доценти, тиббиёт фанлари номзоди 

Баҳодир Шертоев билан генетик касалликлар, 
қариндошлар ўртасидаги никоҳнинг салбий 

оқибатлари тўғрисида бўлди.

– Мутахассислар қариндошлар ўртасидаги никоҳ кела-
жак авлод учун хавфли эканини таъкидлашади. Одамлар 
бундай никоҳнинг салбий оқибатларини яхши билишса-да, 
қайта-қайта тушунтиришлар олиб борилса-да, барибир, 
уларнинг сони камаймаяпти. Ирсий касалликларнинг са-
баби, оқибатларини тиббиёт тилида тўлиқроқ тушунтириб 
берсангиз.

– Қариндошлар ўртасидаги никоҳдан соғлом болалар ҳам 
дунёга келади, ҳаммаси ҳам касал бўлавермайди. Лекин ка-
сал боланинг туғилиш эҳтимоли бегоналар ўртасидаги никоҳга 
нисбатан анча юқори бўлади. Бу никоҳдан соғлом бола туғил-
ди дейлик, лекин кейинги авлодда бундай бўлмаслиги мумкин. 
Фанда қариндошлар ўртасидаги никоҳдан йигирма беш фоиз 
касал, етмиш беш фоиз соғлом бола туғилиши эҳтимоли бор 
дейилади. Бироқ йигирма беш фоиз ҳам катта кўрсаткич, ас-
лида.

  МИЛЛАТ ФИДОЙИЛАРИ:  МИЛЛАТ ФИДОЙИЛАРИ:

НИЗОМИДДИН ХЎЖАЕВНИЗОМИДДИН ХЎЖАЕВ

ТАРИХ ВА ТАҚДИР

Мудҳиш қатағон даврида ўн йил меҳнат-тузатув лагер-
лари азобини тортган жадид Лазиз Азиззода билан илк та-
нишувимиз ўтган асрнинг 70-йил лари бошида “Гулистон” 
журнали таҳририятида юз берган. 1967 йили “Фан” нашри-
ётида домланинг “Инқилоб курашчиси” рисоласи эълон қи-
линган эди. Унда жадид, кейинчалик большевик, давлат ва 
ҳукумат арбоби, қатағон қурбони Низомиддин Хўжаев фа-
олиятининг айрим қирралари биринчи бор очиб берилган. 
Ўша замонларда ёпиқ архивлардан қатағон қилинганлар 
тўғрисида маълумот олиш жуда мушкул бўлгани боис Хў-
жаевнинг қатағон қилиниши тафсилотлари батафсил ёри-
тилмаган.

ÝÍÀÑÎÉ ÕÀÇÈÍÀÑÈ  
Бундан ташқари, тошбитиклар Шарқий Туркис-

тон, Шарқий Европа, Олтой, Бойкўлбўйи, Марказий 
Осиё, хусусан, Ўзбекистон ҳудудидан (Фарғона, 
Сурхондарё ва бошқа жойлардан) ҳам топилган.

Жорий йилнинг 5–17 июль кунлари бир гуруҳ 
олимлар, ижодкорлардан иборат “Боболар изи-
дан...” номли илмий-ижодий экспедициянинг йўл ха-
ритасига кўра, Чимкент – Тароз – Олмаота – Шамай 
– Тоғли Олтой йўналиши бўйича борилиб, Олтойда 
бўлиб ўтадиган “Эл ўйинлари” этнофестивалида 
иштирок этиш, сўнгра Абаған шаҳрига йўналиб, 
Энасой битикларини ўрганиш режалаштирилган 
эди.

“Эл ўйинлари” этнофестивалидан чиқиб, ўн уч 

кишилик экспедиция аъзолари олтойлик фольклор-
шунос олима Алевтина Наева ҳамроҳлигида Ха-
касиянинг бошкенти Абаған шаҳрига йўл олдик. У 
ерда абағанлик ҳамроҳлар кўмагида хакасларнинг 
тили, урф-одатлари, фольклори ва битиктошларни 
ўрганишга киришдик.

Энасой дарёси Тува Республикасининг маркази 
Қизил шаҳри ёнида, катта Энасой ва кичик Энасой 
ўзанларининг қўшилишидан ҳосил бўлади. Тувалар 
бу ўзанларни “Энасой” эмас, аксинча “Бийхем” (кат-
та ўзан) ва “Қаахем” (кичик ўзан) деб аташади. Эна-
сойга эса “Улуғхем” дея ном беришган. 

  билан юзма-юз

Ўрхун-Энасой тошбитиклари – туркий элларнинг умуммероси, энг қадимий ёзма 
ёдгорлиги. Уларнинг намуналари Мўғулистондаги Ўрхун дарёси водийларидан, 
Тува, Хакасия, Красноярск ўлкасидаги Энасой дарёси ва унинг ирмоқларининг 
икки қирғоғи бўйлаб жойлашган манзилгоҳлардан жуда кўп миқдорда топилган. 
Шу сабаб бу битикларга “Ўрхун-Энасой тош битиклари” деган ном берилган.

(Давоми 3-саҳифада). (Давоми 7-саҳифада).

Ўзбекистон Республикаси Президентининг яқинда 
дунёга келган “Сиёсий қатағон қурбони бўлган 
юртдошларимиз ҳаёти ва фаолиятини ўрганиш, тарғиб 
этиш ҳамда уларнинг хотирасини абадийлаштириш 
борасидаги ишларни кенгайтириш тўғрисида”ги қарори 
Ватанимизда изчил қатъият билан кенг суръатда 
олиб борилаётган адолатпарварлик, инсонпарварлик, 
ислоҳпарварликка янги, жуда катта тўлқин бағишлайди. 
Булар эркин демократик тараққиётнинг йўллари-
йўналишларини мамлакатимизда миқёсан янгича босқичга 
олиб чиқади.

Қарор бошдан оёқ, биринчи 
ҳарфидан охирги ҳарфигача 
мамлакатимизда бундан буён 
қилиниши зарур бўлган ниҳо-
ятда аниқ-тиниқ, реал ва дол-
зарб масалалар ҳамда давлат 
ташкилотларидан тортиб барча 
фуқароларга дахлдор бўлган 
ижтимоий-ҳаётий муҳим вази-
фаларни баён этади.

Адолатни тиклаш, барча 
соҳаларда адолатли сиёсат 
юритиш ижтимоий онгнинг си-
фати даражасига жуда катта 
таъсир кўрсатади. Ижтимоий онг шу пайтгача бўлгандан кўра 
бошқача ёришади, теранлашади, фаоллашади. Бу қарорнинг 
кенг миқёсдаги ижро маданияти фуқароларнинг ўзаро муноса-
батларида ахлоқий-маънавий яқинликлар, ишонч ва руҳафзо-
ликларни уйғотади.

АДОЛАТ –АДОЛАТ –  

РОЗИ-РИЗОЛИКНИНГ РОЗИ-РИЗОЛИКНИНГ 

ЯГОНА ЙЎЛИЯГОНА ЙЎЛИ

Иброҳим ҒАФУРОВ,
Ўзбекистон Қаҳрамони

(Давоми 2-саҳифада).

Яқинда Низомиддин Хўжа-
евнинг қатағон қилиниши тўғри-
сидаги ноёб ҳужжат ва матери-
аллар билан танишишга имкон 
яратилди.

Жадидлик Туркистонда жуда 
катта таъсирчан ижтимоий-сиё-
сий кучга эга эди. Туркистондаги 
жадидликдан советлар, боль-
шевиклар, ҳатто Халқ комиссар-
лари совети раиси В.Ленин ва 
унинг сафдошлари ҳам бохабар 
бўлган ва бу тараққийпарвар ҳа-
ракат уларни қаттиқ ташвишга 
солган. 

Низомиддин Хўжаев 1920 
йилнинг ўзида икки марта Ленин 
қабулида бўлган. Биринчи суҳбат 
мазмунидан келиб чиқиб, “проле-
тариат доҳийси” Низомиддин Хў-
жаевдан Туркистон ва унинг тақ-
дири тўғрисида, айниқса, Ўрта 
Осиёдаги панисломизм ҳақида 
умумий маълумот беришни илти-
мос қилган. Низомиддин Хўжаев 
Москвадаги меҳмонхоналардан 
бирида ана шу ҳужжатни тайёр-

лаб, Ленинга тақдим этган. Бу 
ҳужжат “Панисломизм ҳақида” 
деб номланган бўлса-да, аслида 
ислом манфаатларини ҳимоя қи-
либ ёзилганлиги учун унинг маз-
муни совет даври тарихшуносли-
гида умуман келтирилмаган ва 
шарҳланмаган.

ДИЁРА КЕЛДИЁРОВА. 
ПАРИЖ – 2024 

Исмингда Ватан бордир, насабингда ҳам – Ватан.
Ичдан қасд қилиб ичган қасамингда ҳам – Ватан.

Бу қандай юксак шараф, қандай буюк тан олиш,
Миллат Раҳнамосининг қутлови сенга болиш.

Келдиёр боболарнинг шаҳду шакар дилбанди,
Бир номингдан намоён ёру диёр пайванди.

Эй, нописанд дунёни бир ҳамлада енгган қиз,
Париж, Лондон, Румода топилмагай сендай қиз!

Бир ярқ этди оламнинг кеча ва кундузлари,
Порлагандай Парижда Самарқанд юлдузлари.

Қизим десам ярашгай, синглим десам жуда соз,
Бир лаҳзада бир халқни эта олдинг сарафроз.

Сен олган тилло туғро кўксингда ярқ этган дам,
Хира тортди Фарангнинг фаранг қандиллари ҳам.

Бу энг юксак шарафдир, бу бир буюк тан олиш,
Миллат Раҳнамосининг сўзлари сенга болиш.

Ўттиз беш милён қалбдай жимирлаб кетди кўнглим,
Эй, менинг полвон синглим, Диёражон, жон синглим!

Бу бир кибор дунёдир – Чироқчи ё Косонмас,
Оврупо панжасига панжа урмоқ осонмас!

Олдингилар, қарасанг, чангларингда қолибдир,
Бир ўзингмас – бутун эл, яхлит Ватан ғолибдир!

Осиёдир бу олам “о”дан токи “ё”гача,
Токи Токиогача, токи Токиогача.

Меҳрингизни қизғанманг 
бир-бирингизданбир-бирингиздан

Ўшал ёпон қизга ҳам менинг раҳматларим бор,
Ёпон қизмас, аслида йиғлади номус ва ор.

Юракларим жимирлаб йўллай шеърий каломлар,
Шарққа бўлсин саломлар! Ғарбга бўлсин саломлар!

Мен шаънингга сўз излаб ҳалакман, оворажон,
Диёражон, жон синглим, жон синглим Диёражон!

Олдингилар агарчи зару олтинлилардир,
Энг гўзал олтинлилар – сендай олтинлилардир.

Шу боисдан кўксимда завқу сурурим лим-лим,
Эй сен, онажон синглим, эй сен, жонажон синглим!

Мабодо кайвонилар чорасиз қолсайдилар,
Эйфел минорасини курашга солсайдилар;

Шак-шубҳасиз шу заҳот курашчан ва шиддаткор,
Жисму жонингда жўшиб момомерос ғурур, ор –

Она юрт байроғини энг тепасига қадаб
Ва бу зўр ғалабангни элу юртингга атаб,

Эйфел минорини ҳам ҳалол уриб майдонда,
Қўлтиқлаб келар эдинг она Ўзбекистонга!

28-30.07.2024 й.

Сирожиддин САЙЙИД,
Ўзбекистон халқ шоири

(Давоми 4-саҳифада).

“Икки эшик ораси” 
романи ўзбек адабиёти ха-
зинасида ўз ўрнини топган 
асарлардан бири бўлиб 
қолди. Бу асар халқлар бо-
шига кулфат солган иккинчи 
жаҳон уруши тўғрисида 
ёзилган аччиқ ва аламли 
йилномадир.

Ўткир Ҳошимов халқи-
мизнинг фидойи, ростгўй 
ёзувчиси сифатида ҳамиша 
ўз мавзуси бўлиб келган 
халқ ҳаётини узлуксиз куза-
тади ва унда айтиш ниҳоят-
да зарур бўлган нуқталари-
ни қаламга олади.

Èæîä âà æàñîðàò

JARAYON

Зайнобиддин АБДИРАШИДОВ,
филология фанлари доктори,

Анқара Ҳожи Байрам Вали 
университети профессори

Чор ҳукуматининг тазйиқларига қа-
рамай, ўз жонини гаровга қўйиб фао-
лият олиб борган миллат фидойилари 
охир-оқибат советларнинг қонли қа-
тағон машинасига дучор бўлди. Улар 
миллат равнақи, озодлиги ва мустақил-
лиги йўлида шаҳид кетдилар. Шу маъ-
нода, куни кеча имзоланган Президент 
қарори ноҳақ қатағон қилинган миллат 
фидойиларининг хотирасини абадий-
лаштиришга қаратилган навбатдаги 
муҳим қадамлардан бири бўлди.

Сўнгги йилларда бу борада олиб 
борилган ишларнинг кўлами анча кат-
та. Ўзбекис тон Республикаси Олий 
суди томонидан охирги уч йилда 
1 минг 200 нафардан зиёд сиёсий қа-
тағон қурбонларининг номлари оқлан-
гани янги тарихимизда оламшумул ян-
гилик сифатида қабул қилинди. Аммо 
ҳали бу борада қилинадиган ишлар 
жуда кўп. Ушбу қарор шарофати би-
лан яқин орада яна минглаб қатағон 
қурбонларининг ҳаёти ва фаолияти 
синчиклаб ўрганилади, уларнинг мил-
латимиз олдидаги тарихий хизматлари 

ҳақида архив ва музейлар, кутубхона-
лар ва турли фондларда сақланаётган 
янги маълумотлар тўпланади, тадқиқ 
этилади ва оммалаштирилади. Тари-
химизнинг ноаён саҳифалари очилиб, 
халқимизга панада қолган ҳақиқатлар 
етказилади.

Жадидлар халқимизнинг асл та-
рихини ёзишга кўп ҳаракат қилди-
лар. Улар юрт тарихини битадиган, 
тадқиқ қиладиган киши маддоҳликдан, 
ҳақиқатни афсоналаштиришдан йироқ 
бўлиши керак, деб ҳисобладилар ва ўз-
лари ана шу тамойил асосида ҳаракат 
қилдилар. Мустақил Ўзбекистоннинг 
яқин ва янги тарихи ҳам айнан шу та-
мойил асосида яратилиши керак. Чун-
ки тарих, яна жадидлар таъбири билан 
айтадиган бўлсак, ўтмишдан сўйлаб, 
келажакни англатади. Яъни, миллат 
ўзининг ҳаққоний тарихига назар со-
либ, ўтмишда йўл қўйилган хатоларни 
келажакда такрорламасликка интила-
ди, тараққиётга элтувчи йўлдан қатъий 
ва собит илгарилашга ҳаракат қилади.

Мазкур қарор айнан мана шундай 

мақсадларга хизмат қилиши билан ҳам 
аҳамиятлидир. Ушбу ҳужжатда таъ-
кидланганидек, Ватанимизнинг яқин 
ўтмишини холис ва ҳаққоний ёритиш 
“мустақиллигимизни ҳар томонлама 
мустаҳкамлаш, тарихимизнинг номаъ-
лум саҳифаларини тиклаш ва илмий 
нуқтаи назардан чуқур ўрганиш, инсон, 
унинг ҳуқуқ ва эркинликларини олий 
қадрият сифатида эътироф этиш, шу 
асосда юртдошларимиз, айниқса, ёш 
авлоднинг Ватан тақдири ва келажа-
гига дахлдорлик туйғусини, фуқаро-
лик позициясини кучайтириш, уларни 
бугунги тинч, эркин ва озод ҳаётнинг 
қадрига етиш руҳида тарбиялаш”га 
хизмат қилади. Бу эса, ўз навбатида 
миллатнинг ўзлигини танишига, Учин-
чи Ренессанс пойдеворини янада мус-
таҳкамлашга олиб келади.

Мазкур тарихий қарор миллатимиз-
га муборак бўлсин!

Инсон танасида қирқ олтита хромосома 
бор. Бу хромосомалар танамиздаги ҳар бир 
ҳужайра ичида жойлашган. Уларнинг ҳар 
биттасида бир неча юзлаб генлар бўлади ва 
ҳар бири ўзининг вазифасини амалга ошира-
ди. Айтайлик, мана шу генлардан бирортаси 
мутацияга – ўзгаришга учраб бузилган бўлса, 
оиладаги фарзандларнинг биттасига шу ген 
тушиб қолиши мумкин. Бегоналар турмуш 
қуришса, аёлдаги бузилган ген турмуш ўр-
тоғида бутун бўлади ва соғ геннинг доминант 
бўлиш, яъни юзага чиқиш эҳтимоли ортади. 
Агар эр-хотин қариндош бўлса, ўзгарган ген-
лар ҳам бир хил бўлади ва оқибатда касал-
манд бола дунёга келади.

– Геннинг мутацияга учраши сабаби 
нимада?

– Ҳомила ривожланаётган пайтдаги ҳар 
қандай ташқи салбий таъсир мутацияга са-
баб бўлиши мумкин. Онанинг йиқилиб туши-
шидан тортиб, рентген аппаратига тушиши, 
кучли магнит майдонида қолиб кетиши ҳам 
хавфли. Овқатдан заҳарланиш дейсизми, 
эрнинг калтаклаши, кучли стресслар, қайно-
нанинг зуғумлари – ҳеч бири беиз кетмайди. 
Мана шундан майиб-мажруҳ, касалманд бо-
лалар туғилади. Бир авлодда мутация бў-
либ, юзага чиқмасдан, бола соғлом бўлиб 
дунёга келиши ҳам мумкин. Масалан, унинг 
танасида юрак клапанини белгилайдиган ген 
ўзгарган. Агарда шундай бир хил генли одам 
билан турмуш қурса, унда ҳомила нобуд 
бўлади, юраги урмайди. Агар никоҳ бего-
налар ўртасида бўлса, айнан бир хил гени 
мутацияга учраган одамларнинг бир-бирига 
учраш эҳтимоли миллиондан битта бўлади. 
Шунинг учун қайта-қайта так рорлаймиз, юза-
ки қараганда қариндошлар ўртасидаги ни-
коҳнинг ёмонлиги кўзга кўринмайди, билин-
майди. Лекин бу алдамчи ҳолат бўлиши ҳеч 
гап эмас.

– Халқимизда бўлажак келин ё куёв-
нинг етти пуштини суриштириш одати 
бор. Айтинг-чи, касалликларнинг авлод-
дан-авлодга ўтиш давомийлиги қанча?

– Мутацияга учраган ген бегоналар билан 
оила қуриш натижасида аста-секин йўқолиб 
боради. Аниқроғи, учраш частотаси кама-
йиб кетаверади. Фарзанд туғилганда ота-она 
гени билан ўхшашлиги эллик фоиз бўлади. 
Неварада 25, эвара 12.5, еттинчи авлодга бо-
риб генларнинг ўхшашлик даражаси 1 фоиз 
ҳам чиқмайди ва шу тарзда қисқариб боради. 
Шунда ҳисоблаб чиқилса, саккизинчи авлод-
га бориб бегоналашади. Қадимдан ота-бо-
боларимиз бежиз етти авлод қариндош, сак-
кизинчиси бегона бўлади дейишмаган. Бу 
генетик жиҳатдан исботланган.

– Айрим ҳудудларда қариндошлар ўр-
тасидаги никоҳ авжига чиққан. Бу кела-
жакда миллат саломатлиги, генофондига 
қандай таъсир қилади?

– Жуда салбий таъсир қилади. Масалан, 
тоғли ҳудудларни олайлик. У ерда яшайди-
ган беш юз, минг хонадон фақат шу ҳудуд-
дагилар билангина қуда-андачилик ришта-
ларини боғлайди. Чунки шароитни ҳисобга 
олишади. Ноқулай об-ҳаво, транспорт воси-
таларида юриш қийинлиги учун ўз қишлоғи-
дан келин олиш, куёв қилиш қулай. Бу ҳо-
латда ҳам касаллик келтириб чиқарадиган 
генлар шу қишлоқда айланиб юраверади. 
Чунки ота-боболари ҳам бир-бири билан 
қуда-анда, қариндош бўлиб кетишган. Улар 
гўёки бегонадай, аммо генофонд ўхшаш. Бу 
жамиятда касал одамлар, мажруҳ болалар-
нинг кўпайишига олиб келиши мумкин. Шу-
нинг учун иложи борича узоқроқ жойлардан 
оила қуриш керак.

– Ҳозир бутун дунёда ген муҳандисли-
ги соҳаси ривожланяпти. Наҳотки, генети-
ка ривожланса ҳам ирсий касалликларни 
даволаш имконсиз бўлса? Бу касаллик-
лар ташқи омилларга ҳам боғлиқми?

– Ген мониторингида баъзи касалликлар-
нинг айрим ҳудудда қанчалик тарқалганини 
аниқлаш мумкин. Айтайлик, Бухорода бир 
касаллик билан оғриган йигирма нафар, 
Андижонда ўн беш, Хоразмда йигирма беш 
бола туғилади. Лекин Қашқадарёда икки юз 
нафар туғиляпти. Бунинг сабаби аниқла-
нади. Касалликни ўрганганда ташқи муҳит, 
об-ҳавонинг ифлосланиши каби омилларга 
қараймиз. Ҳамма нарса бир-бирига боғлиқ.

– Генни текширадиган тестларни йўлга 
қўйиш фойда берадими?

– Ривожланган мамлакатларда генетика 
соҳасида кўплаб ишлар қилинмоқда. Бунинг 
учун узоқ муддат, кўп маблағ керак. Ҳозирча 
биз буни тўлиқ қўллай олмаймиз. Қолаверса, 

бу йўл билан ҳам кутилган натижага эриш-
маслигимиз мумкин.

– Ген муҳандислиги ривожланса, нима-
ларнинг олдини олиш мумкин? Унинг қан-
дай фойдали жиҳатлари бор?

– Талабалигимда ҳар йили ёзда Москва 
шаҳрига бориб, “Генетик инженерия” лабора-
ториясида ишлаб, анча тажриба орттирган-
ман. Бу жуда катта соҳа. Унинг инсоният учун 
фойдаси ҳам, хавфи ҳам кўп. Ген муҳандис-
лиги тажрибаларидан фойдаланиб дунёни 
йўқотиб юбориш ҳам мумкин.

Кўпчиликка маълум, қандли диабет ка-
саллигида инсулин ишлаб чиқариш дара-
жаси пасаяди ва касалликка чалинган одам 
доимий равишда дори-дармон қабул қилиб 
юришга мажбур бўлади. Ошқозоности бези-
да жойлашган лангерганс оролчасида инсу-
лин гормони ишлаб чиқарилади. Организмда 
инсулин ишлаб чиқарадиган ген бор. Шу ген-

ни сунъий ҳосил қилиш ҳам мумкин. Сунъий 
ген лангерганс оролчасидаги ҳужайра ичига 
солиб қўйилади. Уни кўпайтириб, тананинг 
бирор жойига киритилса, ҳаммаси жойига ту-
шади.

Яна битта йўли бор. Оддий бактериялар-
нинг инсулинни синтез қиладиган турлари 
мавжуд. Ўша генни олиб бактериянинг ичига 
киритиб қўйилади. Натижада бу бактерия ин-
сулин ишлаб чиқара бошлайди. Уларни ла-
бораторияда кўпайтириб, инсулинга муҳтож 
одамларга тарқатиш мумкин. Лекин дунёда 
жуда кўплаб инсулин ишлаб чиқарадиган за-
водлар бор. Улар ўз маҳсулотини сотиши ке-
рак. Генетик муҳандисликни қўлласак, улар-
нинг бизнесига болта урган бўламиз. Шунинг 
учун ҳам улар бунга, қандай қилиб бўлса-да, 
йўл қў йишмайди.

– Сиз айтаётган сунъий ген кейинги ав-
лодга ҳам ўтадими?

– Касал одамга кўчириб ўтказилган ген 
кейинги авлодга ўтолмайди. Ўзининг касал 
гени ўтади. Чунки битта генни тузатганин-
гиз билан хромосомага киритиб бўлмайди. 
Ирсиятга боғлиқ касалликларни ҳеч қандай 
йўл билан бутунлай даволашнинг иложи йўқ. 
Келажакда генетик терапия қилиш ниятимиз 
бор. Бунда мажруҳ генни олиб ташлаб, ўрни-
га соғ генни қўймоқчимиз. Ҳали ўша замон-
лар ҳам келади. Чунки илм-фан кун сайин 
тараққий этяпти. Тўғри, ривожланган мам-
лакатларда ҳозир ҳам жуда кўп ишлар қили-
няпти. Бундай тадқиқотлар моддий шароит, 
замонавий технологияларни талаб қилади.

– Никоҳ ёшига етмасдан оила қуриш 
ҳолатлари ҳам кўп учрамоқда. Бундай 
ҳолда ҳам туғилажак фарзандлар сало-
матлигига хавф борми?

– Балоғатга етмаганларнинг оила қуриши 
ҳам ёмон оқибатларга олиб келиши мумкин. 
Чунки ёш организм ҳали тўлиқ шаклланма-
ган бўлади. Ҳомила ривожланиши учун озиқ 
моддаларнинг ҳаммасини она организмидан 
олади. Никоҳ ёшига етмаган организм доим 
ҳам ҳомиладор бўлишга тайёр эмас. Ҳар бир 
нарса ўз вақтида бўлгани яхши. Инсон тана-
сида маълум гормонал ўзгаришлар бўлиши 
керак. Улар ҳомиланинг ўсишини таъминлай-
ди.

– Ҳозир психологиянинг психогени-
ка деган тармоғи оммалашяпти. Психо-
генетиклар ўз методлари орқали инсон 
генини тозалаш мумкинлигига даъво 
қилишади. Уларнинг айтишича, ёмон 
ишлар қилиш, сўкиниш, ҳатто ғийбат 
қилиш ҳам инсон ДНКсини ўзгартирар 
эмиш. Айтинг-чи, психологик усуллар 

ёрдамида генни тузатиш мумкинми?
– Ген бир жойда туради. Кейин у битта 

эмас, миллиардлаб. Ғийбат генни ўзгарти-
риши бу – бўлмағур гап. Фақат руҳий ҳолат-
да, миянинг катта ярим шарларига ёмонлик 
ўтириб қолиши мумкин, лекин генга эмас. 
Бу каби ҳар хил йўналишлардан кўзланган 
асосий мақсад – пул ишлаш. Яхши кайфи-
ят таъсирида одам дарддан тезроқ фориғ 
бўлиши, оёққа туриши бор гап. Сиз ижобий 
ҳислар билан яшасангиз, атрофингиздаги 
ҳамма нарса яхши бўлади. Ёмонлик ҳақида 
ўйласангиз, гормонлар ҳам ўзгаради, соғ-
лигингиз ёмонлашади. Кўплаб касалликлар 
юзага чиқади.

– Баҳодир ака, сиз соҳа мутахассиси, 
бир шифокор сифатида генетик касаллик-
ларни камайтириш учун қандай чоралар 
кўриш керак, деб ҳисоблайсиз?

– Ижтимоий тармоқларда боғча опалар-
нинг болани калтаклагани ҳақида ўқиб қола-
ман. Ҳар сафар буни кўрган бошқа тарбиячи-
лар энди болаларни ҳеч қачон урмаса керак 
деб ўйлайман. Афсуски, орадан бир ҳафта 
ўтар-ўтмас яна шундай хабарлар тарқалади. 
Қариндошлар ўртасидаги никоҳда ҳам худди 
шундай. Генлари бир-бирига тўғри келмай-
диган, касал бола туғилиши муқаррар бўлган 
оила ларга ажрашишни, бошқа оила қуришни 
маслаҳат берганимизда улар эшитишни ҳам 
хоҳлашмайди. Натижада тўртта-бешталаб 
майиб-мажруҳ болаларни дунёга келтири-
шади. Бундай болалар эса жамият учун ҳам, 
ота-она учун ҳам муаммо. Негадир халқимиз 
орасида ўз кўзи билан кўрса ҳам, бошидан 
ўтказса ҳам тўғри хулоса чиқармайдиганлар 
жуда кўп. Аслида қариндошлар ўртасидаги 
никоҳга жиноят даражасида қараш керак. 
Масалан, Европа давлатларида умуман бун-
дай никоҳга йўл қўйилмайди. Қандай бўлма-
син,  қариндошлар ўртасидаги никоҳдан узоқ 
юриш керак. Бу яхшиликка олиб келмайди.

Мен талабаларимга қарата беморлар, ай-
ниқса, болаларга шунчаки бир бегонага қара-
гандек муносабатда бўлмаслик кераклигини 
айтаман. Ҳар бир болани меҳр билан даво-
лаш керак. Чунки уни эртага ўзимиз келин ё 
куёв қилишимиз мумкин. Ўзганинг боласини 
асраб ҳам ўз авлодингни асраган бўласан. 
Шунинг учун ҳар бир болани менинг болам 
деб даволаш шарт. Нафақат шифокор, балки 
ҳар бир касб эгаси болаларга шундай қара-
ши керак.

– Мазмунли суҳбатингиз учун ташак-
кур!

Муяссар ИБРОҲИМОВА 
суҳбатлашди.

МУНОСАБАТ

ЎТМИШ ҲАҚИҚАТИ – 
КЕЛАЖАК КЎЗГУСИ

Туркистон чор Россияси томонидан босиб олинганидан то 1991 йили 
Ўзбекистон ўзининг мустақиллигини эълон қилгунгача бўлган даврни 
тарихимизнинг энг оғир саҳифалари десак, муболаға бўлмайди. Чор ҳукумати 
ҳам, мустабид совет тузуми ҳам бу даврда маҳаллий миллатларнинг 
юксалиши у ёқда турсин, уларнинг саводли бўлишидан ҳам қўрқди. Чунки 
саводли миллат ўз ҳақ-ҳуқуқини танийди ва талаб қилади. Бу эса ҳукмрон 
тузумнинг сиёсатига умуман тўғри келмас эди. Шунга қарамай, Туркистонда 
миллатни том маънода уйғотиш, саводли ва билимли қилишни кўзлаган 
жадидлик ҳаракати шаклланди, миллатнинг етакчилари ўртага чиқди. 

ХIХ–ХХ асрларда Ўзбекистон 
ниҳоятда оғир, ўта фожиали та-
наззулларни бошидан кечирди, 
истибдодга учради, бу узоқ давр, 
қарийб юз эллик йилдан ортиқ 
давом этди. Мустабид тузумлар 
халқ, мамлакат, миллат ва унинг 
буюк тарихини тамомила йўқо-
тишни, тинимсиз суръатда асси-
милиция машъум сиёсатини ўтка-
зишни зўравонлик ва ранг-баранг 
доғули мафкуравий найранглар, 
ёлғончилик, ўтакетган мунофиқ-
лик билан тиқиштириб келди. Адо-
латсизлик ва истибдодга қарши 
тинмаган курашлар, қўзғалонлар, 
илк миллий давлатчилик – Қўқон 
мухториятини тузиш давр ларида 
минглаб бегуноҳ кишилар қирил-
ди. Қарор сатрларида ҳаққоний 
қайд қилинганидек, юз минглаб 
тирик жонлар қурбон қилинди, 
отиб ташланди, сургун-бадарғага 
учради, халқнинг устун қатлами 
“қулоқ” ва “босмачи”га чиқарилди.

Аммо халқ белда белбоғини 
ечмади, ўроқ-кетмонини улоқтир-
мади. Кези келса, улар билан 
золимларга қарши курашди, қул-
ликка бўйин бермади. Аммо қур-
бонлар саф-саф, халқнинг қони 
дарёдай оқди.

Қарор ҳар бир сўзи билан 
узоқ давом этган шундай адо-

латсизликлар, зулмларга ўз кес-
кин баҳосини бермоқда, адолат 
ва инсонпарварлик, демокра-
тияни тиклаш, қарор топтириш 
йўлида муҳим таклифларни 
илгари сурмоқда. Бунда яна 
бир ғоятда долзарб масала – 
мустақилликни мустаҳкамлаш 
билан чамбарчас боғламоқда. 
Зеро, турли даражадаги таҳдид-
лар йўқолган эмас, империа-
листик найранг лар тамомила 
янгича тус олмоқда. “Таъсир до-
ираси яратиш”, “маконларга би-
родарона эгалик қилиш”, омон-
сиз иқтисодий чангалга олиш, у 
ер-бу ерлардан ўкириб-бўкириб 
қўйишлар ҳамон устимизда ба-
ло-қазо бўлиб турибди. Асло 
кўз юмиб бўлмайди. Иқтисодий 
тангликларда давлатларнинг 
қовурғалари қайрилиб кетади, 
тазйиқларга кўниш, “муросайи 
мадора” бошланади. Йўқ, асло! 
Бу ярамас йўл! Тарихда бу қай-
та-қайта ўз исботини топди. 
Мамлакат сарҳадларига зарар-
ли янги империалистик ғоялар 
ва ўтакетган паст товарларни 
қатъиян киритмаслик чоралари 
қўлланмоғи лозим. Киберхавф-
сизлик асосий ўринда турсин! 
Қарорда белгиланаётган катта 
миқёсдаги вазифаларни бажа-
риш учун Республика ташкилий 
комиссияси тузилмоқда. Қатағон 

қурбони бўлган шахсларнинг 
ҳаёти ва фаолиятини ўрганиш, 
уларни номма-ном аниқлаш, та-
рихий хизматлари ҳақидаги маъ-
лумотларни, архив ва музейлар, 
кутубхоналар ва турли фонд-
ларда сақланаётган ҳужжатлар-
ни тўплаш ва тадқиқ этиш, ом-
малаштириш каби катта-катта 
вазифалар кўзда тутилмоқда. 
“Қатағон қурбонлари” хотира ки-
тобини чоп этиш, ҳар йили ок-
тябрь ойининг биринчи ҳафтаси-
ни Сиёсий қатағон қурбонларини 
ёд этиш ҳафталиги деб эълон қи-
лиш, “Мустақиллик дарслари”ни 
жадидлар, сиёсий қурбонлар фа-
олиятини ўрганиш йўналишлари 
билан бойитиш белгиланмоқда. 
Ва буларнинг барида ёш авлод-
ни жасорат ва ватанга фидокор-
лик руҳида тарбиялаш, тарих 
хотирасини мустаҳкамлаш каби 
ўта олижаноб ғоялар назарда ту-
тилмоқда. Албатта, бунда асосан 
мустабид тузумлар даврида сиё-
сий зулмга учраган шахсларни 
реабилитация қилишдек улкан 
ишларни изчил давом эттириш 
энг муҳим вазифалардандир. Ҳо-
зиргача бир минг икки юздан ор-
тиқ зулм қурбонларининг номла-
ри оқланганлиги қарорнинг азми 
шижоати нақадар улуғ, ишлар 
баравж ва бардавомлигини аён 
кўрсатади.

АДОЛАТ –АДОЛАТ –  

РОЗИ-РИЗОЛИКНИНГ ЯГОНА ЙЎЛИРОЗИ-РИЗОЛИКНИНГ ЯГОНА ЙЎЛИ
Бошланиши 1-саҳифада.

Бошланиши 1-саҳифада

Юқори Энасой Тува товоқсойидан бош-
ланиб, то Соён қўриқхонасигача давом этади. 
Кейин яна ўнлаб улкан шаҳарларни кесиб ўтади-
ган бу буюк дарё Дўлған қардошларимиз макон 
тутган Тутин шаҳрига етганда жуда кенг ва сокин 
дарёга айланади. Дарё Шимолий Муз океанида-
ги Кар денгизига бориб қуйилади.

Азал-азалдан бу буюк дарё ва унинг ирмоқла-
рининг водийларида, ўрмонларида олтой эллари, 
хусусан, туркий қавмлар яшаб келган. Тувалар, 
шорлар, алтайлар, хакаслар, долғанлар, саха-
(якут)лар ҳамон бу буюк дарёнинг эгаларидир. 
Шу сабаб турк эли уни “Энасой” деб ардоқлайди.

Қадим даврлардан туркий халқлар яшаб 
келгани учун Энасойнинг водийлари туркий 
битиктош лар ва бошқа ёдгорликлар билан тўла. 
Ёдгорликлар асосан руник ёзувлар, тамғалар, 
астрал, антропоморф ва зооморф тасвирлар 
сақланган ғорлар, қоятошлар, оддий тош ёки 
қайроқтош, шунингдек, махсус ишланган тош-
лардан иборат. Улар орасида энг аҳамиятлиси, 
албатта, боболар тарихи ҳақида кенг маълумот 
бера оладигани руник ёзувлари – қадимий тур-
кий битиклардир.

Битиклар ишлов берилмаган оддий ёки қай-
роқ тошларга, махсус кесиб шакл берилган тош-
ларга, балбалтошларга ёки қўлда тайёрланган 
қумтошларга битилган. Уларнинг сони эса жуда 
кўп. Биргина Тува Республикасининг ҳудудидан 
82 та битиктош, юзлаб антропоморф ва зоо-
морф тасвирли тошлар топилган. Улар орасида 
энг машҳури Қизил шаҳридаги Тува миллий му-
зейида сақланаётган Е-43 (Қизил Чираа I) тош-
битигидир.

Тошбитик тахминан VIII-IX асрларда ёзилган 
бўлиб, Энасойнинг Боёнкўл ўзани водийсидаги 
Қизил Чираа манзилгоҳидан топилган. У 1961 
йилда И.А.Батманов томонидан тадқиқ қилин-

ган. Ёдгорлик қизғиш қумтошдан ясалган бўлиб, 
олд томонига ва чап ёнига 5 қатор ёзув ёзилган. 
Баландлиги – 1,84 метр, олди ва орт томонининг 
эни – 0,45 метр, ён томони – 0,13 метр.

Хакасия Республикаси ҳудудида ҳам 80 дан 
ортиқ турли тошбитиклар топилган. Бу ёдгорлик-
ларнинг асосий қисми Хакасия миллий ўлкашу-
нослик музейида сақланади.

Энасой тошбитиклари орасида энг йири-
ги Е-48 (Абаған) шифри остида сақланадиган 
тош битик бўлиб, у 510 та ҳарфдан иборат. Уни 
Минусинск музейида кўриш мумкин. Тошбитик 
кулранг қумтошдан тарошлаб тайёрланган, унга 
16 қатор битик ўйиб битилган. 6 қатори олдида, 7 
қатори орқада, қолган уч қатори икки ён томони-

га сиғдирилган. Тошбитик 1916 йилда Адрианов 
томонидан Абаған дарёсининг ўнг қирғоғидан 
топилган.

Красноярск ўлкасида ҳам қадимий ёдгорлик-
лар бисёр. Улар асосан Минусинск товоқсо-

йидан, Кем ва Оя ўзанларининг водийларидан 
топилган. Аммо, афсуски, жуда кўплаб раритет-
лар, ҳатто йирик қоятошлар ва ғорлар ҳам ХХ 
асрда барпо этилган сув омборларининг остида 
қолиб кетган. Топилмаларнинг аксарияти Крас-
ноярск ўлкаси ўлкашунослик музейида, Мину-
синск минтақавий ўлкашунослик музейида, Дав-
лат Эрмитажида ва Москвадаги Тарих музейида 
кўргазмага қўйилган.

Энасойнинг қуйи оқимида ҳам кичик ҳажмда-
ги тошлар, шунингдек, айрим буюмларга ёзилган 
битиклар топилган. Долған-ненец мухтор округи 
ва Якутияда топилган руник ёзувлар “Якут би-
тиклари” деб аталади. Бу ёзувлар туркий руник 
ёзувларининг ўзгарган шаклидир.

Энасой ёзувлари бўйича илк кашфиётлар 
Пётр I нинг маслакдоши доктор Даниил Готлиб 
Мессершмидтга тегишлидир. У 1721 йилнинг 
август ойида Уйбат ўзанининг чап ирмоғидан 
мажорлар қиличига ўхшаш эгилган устунсимон 
тошбитикни топади. Тошустуннинг ҳамма то-
мони ёзувлар билан тўла бўлиб, афсуски, уни 
олимнинг ўзи ўқий олмаган.

Энасой ёзувларини биринчи бўлиб 1893 
йилнинг 23 ноябрида даниялик тилшунос Виль-
гельм Томсен ўқий олган ва унинг биринчи ўқи-
ган сўзи “Тенгри” ва “Турк” сўзлари бўлган. Шу 
сабабли Турксой халқаро турк маданияти таш-
килоти томонидан ҳар йили 23 ноябрь – Туркий 
алифбонинг қайта тикланиши халқаро байрами 
сифатида нишонлаб келинади.

Бундан 20 йил олдин олтойшунослар туркий 
ёзувларнинг мазмуни борасида кўпроқ Европа 
олимларининг тадқиқотларига суянишган. Аммо 
кейин вазият ўзгарди. Маълум бўлишича, ўқил-
ган ёзувларни шарҳлашда туркий олимларнинг 
талқинлари асл мазмунга яқинроқ экан.

Кейинги йилларда Ўрхун-Энасой ёдгорлик-
ларини ўрганишда Россия, Туркия, Қозоғистон, 
Қирғизистон, Жанубий Корея ва Япония олим-
лари етакчилик қилишмоқда. Таассуфки, ўзбек 
олимлари бу борада анча орқада. Абағанда 

Хакасия тил, адабиёт ва тарих илмий текшириш 
институти ходимлари билан учрашганимизда 
улар ЎзФА Ўзбек тили, адабиёт ва фольклор 
институти билан ҳамкорлик қилишаётганини 
эшитиб хурсанд бўлдик. Аммо археологлар бу 
ерда иш олиб боргани ҳақида бирор маълумот 
учратмадик.

Шу ўринда, Ўрхун-Энасой ёдгорликларини 
ўрганиш ўзбек олимларига нима беради, деган 
савол туғилади. Бунга жавобан хакас олимла-
ридан эшитганим бир воқеани келтириб ўтишни 
лозим топдим.

Япониялик олтойшунослар Хакасия илмий 
текшириш институтлари билан доимий ҳамкор-
ликни йўлга қўйишган, чунки улар ҳам асли ол-
той халқининг бир бўлаги. Улар хакас олимлари 
билан ҳамкорликда Энасой ёдгорликларини ҳам 
тадқиқ қилишади.

2005 йилда Кемерово университетининг ар-
хеологи Анна Мухарева Хакасия ва Красноярск 
ўлкаси чегарасидаги Интиқкўл атрофидан Та-
гар маданиятига тегишли тошбитикни топишга 
муваффақ бўлади. Аммо айрим ҳарфлар етиш-
магани учун ёзувларни тўлиқ ўқий олмайди. 
Шундан сўнг ёрдам сўраб япониялик профессор 
Осавага мурожаат қилади. Осава тошбитикдан 
аниқ нусха олиб катталаштиради ва 28 та ҳарф-
ни топиб уни тўлиқ ўқишга эришади.

Унда мазмунан қуйидагилар ёзилган экан: 
“(мен) Эркин қор ёққанда йиқилдим ва ўлдим, 
худди тош каби мангуликка юз тутдим”.

Қизиғи шундаки, шу пайтгача бу ердан олдин 
топилган қабртошлардан биронтасида “эркин” 
сўзи учрамаган экан. Аниқланишича эркин уруғ 
оқсоқолларига бериладиган унвон бўлиб, у “Эл-
тебар”, яъни олий ҳукмдордан анча кичик бўлган 
унвон экан. Яна бир фаразга кўра, “эркин” тўлақон-
ли ҳуқуққа эга бўлган кишилар унвони бўлиб, ҳо-
зирги фуқаро сўзига мос келар экан. Буни эшитгач, 
“шуни ўзбек топса бўлмасмиди?” дейман ичимда.

Хулоса шуки, ўзбек миллати доим илмда ол-
динги сафларда бўлган. Томирларимизда буюк 
алломаларнинг қони оқиб турибди. Шундай экан, 
боболар қолдирган меросни ўрганишда ҳам ол-
динги сафда бўлишимиз керак.

Тўғри, бундан ўн йил олдин республикамиз 
ҳудудидан чиқиб тадқиқот олиб боришга имко-
нимиз йўқ эди. Аммо давлатимиз томонидан 
кейинги етти йилда илмий соҳани ривожланти-
риш бўйича кўплаб ислоҳотлар амалга оширил-
ди, олимлар ва тадқиқотчилар учун шароитлар 
яратилди. Биз “Боболар изидан...” экспедицияси 
йўналиши бўйича Қозоғистон ва Россиянинг инс-
титутларида олимлар билан учрашар эканмиз, 
ўзаро суҳбатларда иш ҳақларимизни солиштир-
дик. Ўзбек олимлари ва профессор-ўқитувчила-
рига улардан кўра кўпроқ ҳақ тўланар экан. Аммо 
илмий-инновацион, тажриба-тадқиқот ишларида 
улардан орқадамиз. Менимча, ҳукуматимизнинг 
кўрсатаётган ғамхўрликларига монанд равишда 
олимларимиз илмий лойиҳаларни янада кўпай-
тириши лозим.

Ватанимиз – Ўзбекистон. Аммо шуни били-
шимиз керакки, тарихимиз ва буюк маданий-ил-
мий меросимиз мамлакат сарҳадлари билан 
чегараланмайди. Аслида илмий тадқиқот ишида 
чегара тушунчаси ўта нисбий бўлиб қолиши жа-
моатчиликка кундай равшандир. Биз глобал фан 
тараққиётида ўз миллий тафаккуримиз билан 
иштирок этишимиз керак. Шунда бизнинг ҳам 
жаҳон илму фанида нуфузимиз янада ошади. Бу 
саъй-ҳаракатлар муҳтарам Президентимиз ил-
гари сураётган Учинчи Ренессанс пойдеворини 
мустаҳкам бунёд этиш ғоясига ҳамоҳангдир.

Анвар БЎРОНОВ,
филология фанлари бўйича 

фалсафа доктори,
“Боболар изидан...” экспедицияси илмий 

раҳбари

Энасой  хазинаси  билан  юзма-юз

ри ХХ аср бошлари матбуотида тез-тез учраб 
турарди. Хусусан, Беҳбудийнинг “Ойина”си-
да унинг “Табиб ҳикояти”, “Шогирд ила устод”, 
“Эътироф” каби ўндан ортиқ шеъри босилади. 
1914 йили кузида Рожий улкан аллома жадид 
Исмоил Ғаспрали вафоти муносабати билан 
ёзган “Исмоилбек ҳазратлариға” сарлавҳали 
шеърида уни “миллат қалбига зиё” олиб кирган 
устоз, “миллат ғами-ла хаста ўлан пири раҳна-
мо” сифати билан васф этади. Гарчанд Исмоил-
бекнинг жисми бу оламни тарк этган бўлса ҳам, 
ишлари давом этажагига урғу бериб ёзади:

“Ҳар кимиға раъйи ва 
фикри суюндурган устод

Жисминг агарчи хоки 
ниҳон ўлди, йўқ ниҳон”.

Табиийки, Рожийнинг бундай шеърлари-
да жадидона кайфият етакчи. Шоирнинг ўзбек 
(туркий) ва форс (тожик) тилида ёзилган барча 
шеърларида ижтимоий ҳаёт билан боғланиш, 
мактаб, маориф тарғиби, илм-фанга эътибор 
бериш каби адабий тушунчалар баёни келади.

Фахриддин Рожий ижодда ҳам, маиший ҳа-
ётда ҳам янгиликка интилувчи жадид зиёлилари 
сафида туради. Дарҳақиқат, Рожий ўз даврида 
эл ичида ҳурмат қозонган обрў-эътиборли инсон 
бўлганига шубҳа йўқ. Совет ҳукумати эса айнан 
ана шундай кимсаларни ўзи учун хавфли ҳисоб-
лар эди. Шу боис 30-йилларнинг қатағонлари бу 
инсон ҳаётини четлаб ўтмади. Архив ҳужжатла-
рида қайд этилишича, Рожий 1937 йил 12 сен-
тябрда ҳибсга олиниб, 23 сентябрь куни НКВД 
ходими Комачиев томонидан тергов қилинади.

Терговчининг: “Сиз ўзингизга қўйилган “Мил-
лий иттиҳод” номли аксилинқилобий ташкилотга 
аъзолигингиз хусусидаги айбни тан оласизми?”, 
деган саволига Рожий шундай жавоб беради: 
“Мен аксилинқилобий “Миллий иттиҳод” ташки-
лотига аъзо бўлганим, уларга алоқадорлигим ху-
сусидаги айбни бўйнимга олмайман. Шунингдек, 
босмачиларни ҳам қўллаб-қувватлаган эмас-
ман. Иттиҳодчи Қози Ҳайдарбек уйида бўлиб 

ўтган мажлисларда қатнашмаганман”.
“Сизнинг “Миллий иттиҳод”га алоқадорли-

гингиз тўла-тўкис исботланган. Тўғри кўрсатма 
беришингизни тавсия этаман”.

“Такрор айтаманки, мен ҳеч қандай “Миллий 
иттиҳод”га аъзо бўлмаганман. Аммо жадидлар-
га алоқадорлигимни яширмайман. Чор ҳукумати 
замонида машҳур жадид Беҳбудийнинг “Ойина” 
журналида ишладим. Сўнгра инқилобдан кейин 
1919-21 йилларда Саидзода Ализоданинг “Шуъ-
лаи инқилоб” журналида фаолият кўрсатдим”.

Кўриниб турганидек, “Ойина”, “Шуълаи инқи-
лоб” хусусида терговчи сўрамаса ҳам гап очиб 
Рожий ноқулай вазиятда қолади. Бундай далил-
лар “қўй терисини ёпинган бўрилар” учун айни 
муддао эди. Қатағон машинаси аллақачон ишга 
тушган бу қалтис замонда хас-чўпдан мадад ку-
тиш фойдасиз эди. Рожий 1937 йил 21 ноябрда 
ўн йил муддатга қамалади.

Беш нафар фарзанди билан қолган есир хо-
тини томонидан масъул ходимларга мурожаат-

лар, илтимос хатлари ёзилади. Бироқ бу ариза-
гўйликнинг фойдаси бўлмайди.

1939 йил 14 июлда Рожийнинг ўзи ҳам Респуб-
лика прокурорига ариза билан мурожаат қилади: 
“Мен аризачи 1878нчи йилинда бир камбағал оила-
сида дунёга келганман. Отамнинг асосий касби 
читгарлик ҳам муаллимлик бўлиб, камбағаллик 
билан умр кечирган. Вафотидан кейин менга ме-
рос қолдирган асарлари, хат ва савод чиқаришга 
тегишли қоғозлардан иборат бўлган...”

Фахриддин Рожий шу зайлда аҳволини, ҳаётий 
фаолиятини, терговдаги савол-жавоб жараёнини 
ва ноҳақ қўйилган айбни баён қилади. Оғзи қон, 
нияти қора мустабид тузумдан Рожий ҳақиқатни, 
адолатни умид этади. Ўзига нисбатан уюштирил-
ган “туҳмат ва ёлғон”лар ислоҳ бўлишини истай-
ди. “Токи ҳақиқатсизлик бўлиб жабр бўлмасин”, 
дейди. Чиқмаган жондан умид, дегандек, Рожий 
муаллим бир инсон ҳаёт-мамоти билан боғлиқ бу 
масаланинг текширилиши, аллақандай чақимчи-
лар билан юзма-юз муҳокама бўлишини кутади. 

Аризагўй бекордан-бекор орзу ва хаёлга берил-
ган эди. Қўлига тушган ҳар қандай инсонни бир 
сиқим қуруқ хасдек ёқиш билан машғул муста-
бид тузум корчалонлари Рожийга омонлик ҳадя 
қилишмайди. “Зарафшон лагерида қамалиб, 10 
йиллик “тройка” эълонини эшитиб ётмоқдаман, 
– деб ёзади Рожий. – Эндиликда сиз – Олий ор-
ган бош лиғи бўлғон прокурор камбағалпарвар, 
ҳақиқатшунос, адолатлик совет вакилларидан 
сўрайманки, ишимни назоратингизга олиб, тек-
шириш олиб, текшириш натижасида аёлманд, 
камбағал, хизматчи ва қарилигимни назарга 
олиб озодликка чиқарсангиз эди, деб Фахриддин 
Рожий Назриддинович. 14.VII.39...” Ҳеч нарса тек-
ширилмайди, адолат оёқости бўлиб, ҳақиқат қои-
дасига риоя қилинмайди.

Давр анъанасига кўра, Рожийнинг аризаси 
бутунлай жавобсиз қолади. Ёлғизгина озод ва 
эркин турмуш илинжида ёзилган қатор безакли 
синонимли илиқ сўзлардан ҳам, садоқатли хиз-
мат ваъдасидан ҳам асло фойда чиқмайди. Оқи-
бат кекса шоир ва муаллим Фахриддин Рожий 
1941 йил 24 январда Тошкентдаги қамоқхона-
ларнинг бирида вафот этади.

Хуллас, 30-йиллар охирида минглаб бегуноҳ 
инсонлар қамоққа олинди, қийноқларга солинди, 
бўйнига туҳмат тошлари осилди; азоб берил-
ди, отиб ташланди. Шунингдек, ҳибсга олинган 
хат-саводли зиёлилар адолат ва ҳақиқат илин-
жида расмий идораларга минглаб аризалар 
ёзишди. Таассуфки, бу мурожаатларни, жабр-
дийдаларнинг нолишларини эшитиб, адолат 
ўрнатадиган одам топилмади. Зотан қатағон 
машинасининг мурватлари бўлган стол орти-
даги бу кимсалар одам эмас, бориб турган ал-
лақандай манқурт жўламонлар эди. Адолатдан 
умидланиб ариза бергувчи минг лаб рожийлар-
нинг ягона орзуси озодлик, шахс ҳурлиги, юрт 
ободлиги эди, албатта. Рожийлар жисми тупроқ 
бўлди, руҳи – тирик.

Баҳодир КАРИМ,
профессор

САМАРҚАНДЛИК РОЖИЙНИНГ АРЗИ
МОЗИЙДАН САДО

Ўз даврида кўнгил кўзи очиқ, ойдин 
фикрли зиёлилар босқинчи сиёсатдонлар-
нинг юртини умрбод қулликда сақлашдек 
қора ниятини яхши англаган эдилар. Шу 
боис улар шўро ҳукуматининг адолат 
ва тенглик, тинчлик ва дўстлик сиёсати 
қоғозда эмас, амалда бўлишини талаб 
қилишди; сира тап тортмай “одамлар 
устида от ўйнатган” босқинчиларга “қутур-
ган мустамлакачилар” (Чўлпон таъбири) 
сифатини беришди. Босқинчининг тенглик, 
“миллатларнинг ўз ҳуқуқларини ўзлари 
белгилаши” ҳақидаги ваъдалари қуруқ 
оғизда бўлиб, аслида мамлакатда шайто-
ний васваса ва ёлғон ҳукмронлик қилар 
эди.

Самарқандлик жадид Фахриддин Рожий мил-
лат маърифати йўлида жон куйдирган шахслардан 
бири эди. Бу имзо эгасининг мақола ва шеърла-

Эй сиз, Ватан дейдиганлар, эй сиз Ватан,
Ҳар бўлар, ҳар бўлмас гапга дейсиз: Ватан...
Қўллар мойли, юзлар мойли, кўзлар мойли,
Мойли-мойли ошлар ошаб, ейсиз Ватан,
Эсиз Ватан, эсиз Ватан, эсиз Ватан!

Биров сўрмас: ҳолинг не деб, молинг не деб?
Одам эрсанг магар, қилу қолинг не деб?
Кайфиятинг надир, ҳасби ҳолинг не деб?
Ўзингиз не, ўзингиз не дейсиз, Ватан?
Эсиз Ватан, эсиз Ватан, эсиз Ватан!

Бунча ҳам биз жаҳолатга булғанмасак?!.
Илм истаб кеча-кундуз тўлғонмасак –
Уйғонмасак! Уйғонмасак! Уйғонмасак!
Не биз Ватан бўлолгаймиз, не сиз – Ватан,
Эсиз Ватан, эсиз Ватан, эсиз Ватан!

Маърифатсиз оламда эл бўлгайми ҳеч,
Эл деган ҳам шунча ғофил бўлгайми ҳеч?
Жоҳил элдан забун кўнгил тўлгайми ҳеч?
Қолгай Ватан, қолгай “Алиф”, “Бе”сиз Ватан,
Эсиз Ватан, эсиз Ватан, эсиз Ватан!..

“Ўткан кунлар” – манинг ўтмаган кунларим,
Отабекмас, ул манинг тортган унларим.
Оқмачитда мен жон бердим, қулунларим,
Номсиз Ватан, ёдсиз Ватан, сассиз Ватан,
Эсиз Ватан, эсиз Ватан, эсиз Ватан!

Шавкатли бир даврон келар ўктам бўлиб,
Мен Шаҳидлар боғида бир шабнам бўлиб,
Гўё чексиз озодликдан ўпкам тўлиб,
Осмонларга тикилгайман: чексиз Ватан,
Чексиз Ватан, чексиз Ватан, чексиз Ватан!

Чорлай десам мен замонни ўз уйимга,
Замон бошлаб кирар мени музейимга.
Ишонмайин ўз кўзим, ўз мозийимга,
Турганимда, шеър янгради: Тенгсиз Ватан,
Тенгсиз Ватан, тенгсиз Ватан, тенгсиз Ватан!

Йўл бошласам янги эски шаҳар томон,
Ўзгармишдир буткул янги давру замон.
Бир мактабким, ичи тўла қизу ўғлон, 
Шоду хандон шеър айтадир: Сизсиз Ватан,
Уйингизга хуш келибсиз, дейсиз, Ватан,
Азиз Ватан, азиз Ватан, азиз Ватан!

ВАТАН БАҒРИДА БЎЛ БЕДОР

Ватан бағрида бўл бедор,
           Ватан ҳеч қайга кетган йўқ,
Ғаму дардига бўл даркор,
           Ватан ҳеч қайга кетган йўқ.

Валилар гар Ватан дерлар,
            сафар андар Ватан дерлар,
Ватан ичра ватанлар бор,
             Ватан ҳеч қайга кетган йўқ.

Жаҳонда мулку давлат кўп,
             мусофир халқу миллат кўп,
Келиб кетгувчилар бисёр,
             Ватан ҳеч қайга кетган йўқ.

Бу кенг оламда сайёҳлар 
             кезар – тенг ярми гумроҳлар,
Улардан тинглар истиғфор,
             Ватан ҳеч қайга кетган йўқ.

Шу тупроқ – Ер юзи янглиғ,
             Бухорий, Термизий янглиғ,
Сенга номус эрур ҳам ор,
             Ватан ҳеч қайга кетган йўқ.

Ватан – Бобораҳим Машраб,
             ҳамон сўз айтадир қақшаб,
Агар бўйнидадир минг дор –
             Ватан ҳеч қайга кетган йўқ.

Ёниб шому саҳарларда, 
              олов бўлгил шафақлардай,
Ялов бўл ҳам яловбардор,
              Ватан ҳеч қайга кетган йўқ.

Уни мангу ва бетакрор 
              яратмиш Қодири Қаҳҳор,
Гувоҳдир гумбази даввор,
              Ватан ҳеч қайга кетган йўқ.

Бу алвон лола майдони –
              кўмилган Жиззах исёни,
Шаҳидлар қонидан гулзор –
              Ватан ҳеч қайга кетган йўқ.

Тўлаб Чўлпонлари ўлпон, 
              ётибдир шоиру чўпон,
Юрак бағри жароҳатзор,
              Ватан ҳеч қайга кетган йўқ.

Келиб кўр боғу айвонин,
              Адибларнинг хиёбонин,
Адаб ҳам ёдига ёдгор –
              Ватан ҳеч қайга кетган йўқ.

Қолиб – кетгувчилар бисёр,
              нолиб кетгувчилар бисёр,
Улардан бўлмагил зинҳор,
              Ватан ҳеч қайга кетган йўқ.

Учар гар қошу мижгонинг –
              кутар тандирдаги нонинг,
Онангдай мушфиқу хоксор,
               Ватан ҳеч қайга кетган йўқ.

Бу оламда ягонангдир, 
               отанг ётган сағонангдир –
Хасу хорида минг асрор,
               Ватан ҳеч қайга кетган йўқ.

Уни кимлар ҳавас этмас, 
               унга чексиз нафас етмас,
Буюк изҳору ҳам иқрор,
               Ватан ҳеч қайга кетган йўқ.

Яралмиш шавкату шондан, 
              матонат бирла иймондан,
Ватан севганга толе ёр,
              Ватан ҳеч қайга кетган йўқ.

Фалак ўпган иморатлар, 
              дилу жондан иборатлар,
Ватан пайдодиру пойдор,
              Ватан ҳеч қайга кетган йўқ.

Хатарнок айланур олам, 
              бу нолам сенга, жон болам,
Сен огоҳ бўлу ҳам ҳушёр,
              Ватан ҳеч қайга кетган йўқ.

Сен унга обу оташ бўл, 
             навобахшу давобахш бўл,
Жафокаш бўлу хизматкор –
             Ватан ҳеч қайга кетган йўқ.

РИЗҚИНГНИ ҲАЛОЛ ЭТГИЛ

(Устоз Эркин Воҳидов шеърига тазмин мухаммас)

Тонгларга салом айтиб, 
                                дунёни хаёл этгил,
Ўзбекча калом айлаб, 
                      умрингни савол этгил.
Меҳнат била ком айлаб, 
                       касбингни камол этгил,
Ғайратни мудом айлаб, 
                       ғафлатни завол этгил,
Уйқуни ҳаром айлаб, 
                        ризқингни ҳалол этгил.

Меҳнатда завол бўлмас, 
                        меҳнатда камол бўлгай,
Меҳнатда малол бўлмас, 
                        ҳар луқма ҳалол бўлгай,
Гар луқма ҳалол бўлгай, 
                        ул шаҳд ила бол бўлгай,
Ғайратни мудом айлаб, 
                        ғафлатни завол этгил,
Уйқуни ҳаром айлаб, 
                        ризқингни ҳалол этгил.

Мажнунга савол булким: 
                       Лайло нега тол ўлмас?
Қомат нега дол бўлгай, 
                        шамшод нега дол ўлмас?
Офтоб – сени чеҳрангдай, 
                        қош нега ҳилол ўлмас?
Ғайратни мудом айлаб, 
                        ғафлатни завол этгил,
Уйқуни ҳаром айлаб, 
                        ризқингни ҳалол этгил.

Уйқу била кечган дам,
                        ҳар лаҳза увол ўтгай,
Гар лаҳза увол ўтгай –
                         умрингга завол ўтгай,
Умрингки, увол ўтгай – 
                       ҳар лаҳза савол ўтгай.
Ғайратни мудом айлаб, 
                       ғафлатни завол этгил,
Уйқуни ҳаром айлаб, 
                       ризқингни ҳалол этгил.

Огоҳ бўл-у, огоҳ бўл,
                       сен тарки хаёл айла,
Сен тарки хаёлу фол, 
                       ҳам тарки малол айла,
Сувнинг оқишин кўргил – 
                       умрингга мисол айла.
Ғайратни мудом айлаб, 
                       ғафлатни завол этгил,
Уйқуни ҳаром айлаб, 
                       ризқингни ҳалол этгил.

Ҳар лаҳзаки бедордир – 
                         ҳар лаҳза Биру Бордир,
Ҳар лаҳзаки бекордир – 
                        ўлимга биродардир.
Ҳар лаҳзаки, бой бердинг – 
                       минг йилга баробардир,
Ғайратни мудом айлаб, 
                       ғафлатни завол этгил,
Уйқуни ҳаром айлаб, 
                       ризқингни ҳалол этгил.

БИТТАСИ

Менга кун бермайди ҳеч ағёрларимдан биттаси,
Аҳли ағёр ичра энг ғаддорларимдан биттаси.

Сўзга мен қоним ичурсам, ул менинг қоним ичар,
Мисли баттол, бераҳм бадкорларимдан биттаси.

Бевафолар ўлкасидан элчидурми ул, ва ё –
Сон-саноқсиз дўсту ёр, дилдорларимдан биттаси?

Меҳрингизни қизғанманг бир-бирингизданМеҳрингизни қизғанманг бир-бирингиздан
Бошланиши 1-саҳифада.

Бир сатр, ярим сатр,
Шому саҳарим, сатр.
Менинг зор кечаларим,
Шамсу қамарим, сатр.
Шамсу қамарим, сатр,
Жону жигарим, сатр.
Бу йўқлик оламида,
Қиличларнинг дамида,
Менинг ному нишоним,
Оқ ва қора жаҳоним.
Шамсу қамарим, сатр –
Аслим, асарим сатр.
Кетганим – ярим аср,
Кўнглимми ярим, аср?
Чеккан ранж-озорлари,
Отамнинг мозорлари –
Мунғайиб чўкиб қолмиш,
Ё шеърим ўқиб қолмиш?

Бир сатр айтмоқ учун,
Сўнг ортга қайтмоқ учун –

Шу ғариб мозоридай,
Нураган деворидай,
Мен йилларни емирдим,
Не дилларни емирдим.
Шамсу қамарим, сатр,
Қонли жигарим – сатр.

Ўз онамнинг умрини,
Кўзларининг нурини,
Мен ўмариб яшадим,
Сўз кемириб яшадим.
Онам айтган байтлардан,
Кафтидаги хатлардан
Кунма-кун ва тунма-тун,
Тунма-тун ва кунма-кун,
Қаламимни кемириб,
Мен ўтдим сўз ўмариб.

Бу дунёга сафарим –
Хабарим, хушхабарим,
Менинг шому саҳарим,
Менинг жону жигарим.

Қолса мендан гард қолар,
Тўрт-беш сатр дард қолар.
Кетганим – ярим аср,
Кўнглимми ярим аср.
Не дей опа-синглимга,
Улар қарар кўнглимга?

Ҳам эски асрим, сатр,
Ҳам янги асрим, сатр.
Бу йўқлик оламида,
Қиличларнинг дамида,
Сўзмас, жонлар терганим,
Қурбонликлар берганим.
Шамсу қамарим, сатр –
Топсин, деб бандам қадр,
Ҳар кун солсин дилимга,
Дилимга ҳам тилимга –
Худойи Карим сатр,
Бир сатр, ярим сатр.

Уйқу бермас кечалар, уйқуларимдан уйғотур,
Ул менинг бир бенаво, бедорларимдан биттаси.

Кўкда юлдуз учса кўнглим чолғуси тирналгуси,
Бул менингдир, бул менинг дил торларимдан биттаси.

Ул бири дардимни чекса, бул бири бемор ўлур,
Бул унга, ул бунгадир беморларимдан биттаси.

Бошим узра гоҳи чилёсинлар айлар эврилиб,
Кетмагил дер, сен менинг даркорларимдан биттаси.

Иккиси айро яшолмас ҳеч, лек кўнглим сезар:
Иккисидан биттаси безорларимдан биттаси.

Битта оҳим олдида, эй даҳр, бозоринг надир?
Дарду ғам бозоридир бозорларимдан биттаси.

Мен ўзимдирман ўзимга дўстим ҳам душманим,
Ўз-ўзимга бу менинг озорларимдан биттаси.

Бул киму ул ким дебон айб этмангиз, эй дўстлар,
Ул Сирожиддин Саййид – абгорларимдан биттаси.

   МЕҲР

Гуллар тўкиб баҳор кетар сўрингиздан,
Эрта-индин ой ҳам кетар қирингиздан,
Нима фойда кўнгилдаги кирингиздан,
Меҳрингизни қизғанманг бир-бирингиздан.

Майсалар ҳам бир-бирига суйкалади,
Қаранг, ҳатто чумолилар тўй қилади.
Нечун ҳасад кўксингизда куй чалади?
Меҳрингизни қизғанманг бир-бирингиздан.

Бугун сизга оқ дастурхон тўшар ҳаёт,
Таронани тоғорага қўшар ҳаёт.
Ҳам сингил, ҳам ёрингизга ўхшар ҳаёт,
Меҳрингизни қизғанманг бир-бирингиздан.

Келолмагай энди ҳаргиз тупроқ ёриб,
Отангизнинг мозорлари бунча ғариб,
Онангизнинг изларини ўпинг бориб,
Меҳрингизни қизғанманг бир-бирингиздан.

Дунёнинг бу паллалари топилмайди,
Эшиклари тун-кун очиқ, ёпилмайди.
Меҳр кейин дўконларда сотилмайди,
Меҳрингизни қизғанманг бир-бирингиздан.

       *  *  *
Чамандирсан чамандан ташқарида,
Чаманлар бари сандан ташқарида.

Менинг жонимсан, эй сарви дилоро,
Менинг жоним бадандан ташқарида.

Лабу холу хатинг берким, на топгум
Юриб бу анжумандан ташқарида?

Муҳаббат жон билан кўнгил фанидир,
Надир ҳолинг бу фандан ташқарида?

Ниҳол эк эзгулик боғига, инсон,
Юрибсан то кафандан ташқарида.

Ўзингдан ичкари кир, дилга киргил,
На бордир жон ва тандан ташқарида?

Ватан ичра сафарлар айла, эй дил,
Ватан бўлмас Ватандан ташқарида.

  ШАМ

 (Шафоат Раҳматулло Термизийга)
Менинг муҳаббатим – тупроғимдадир,
Тупроқ кўчмас бўлур, мен ҳам кўчмайман.
Бир жуфт қалдирғочим қароғимдадир,
Улар учиб юрар, мен-чи учмайман.

Асли мушкул ишга мен кўнгил қўйдим,
Умримни гоҳ хаёл, гоҳ тушга йўйдим.
Сўз ичра кўкариб, сўз ичра куйдим,
Ўздан кечдим, лекин сўздан кечмайман.

Ёшлик ўтди кетди – ул оппоқ тулпор,
Ундан қирлар аро қолмиш оқ ғубор.
Юзларинг лолага ўхшарди, эй ёр,
Гулгун шаробингдан энди ичмайман.

Гарчи хасдан баланд, касдан камдирман,
Дўстим, сенга ёндош қувонч, ғамдирман.
Термизий бободан қолган шамдирман,
Минг йил пуфласанг ҳам асло ўчмайман.

    ОДАМ – ТЕЛЕФОН
      (Ҳазил)
Биқинда – бир телефон,
Бўйнингда – бир телефон.
Бир телефон – киссангда,
Қўйнингда – бир телефон.
Қўлингда – қул телефон,
Ўйингда – пул телефон.
Сенга ҳамдамдир – кезсанг
Саҳрою чўл – телефон.
Қизингда – бир телефон,
Ўзингда – сир телефон.
Уйда неча жонинг бор –
Шунча телефонинг бор.
Қўймайди хушторларинг,
Дилбару дилдорларинг.
Баданларинг зириллар,
Телефонинг ириллар.
Камалакни кўрмайсан,
Капалакни кўрмайсан.
Тўхтаб туриб, майсага
Боқдингми бир лаҳзага?
Бир кун ўтсанг, эй одам,
Сенга ким тутар мотам?
Жанозангга нолонлар
Тўпланар телефонлар.
Зирқирайди биқининг –
Буйракдаги тошингми?
Телефонлар охири
Едилар-ку бошингни.
Маъракангда жам бўлиб
Ейдилар ҳам ошингни.
Кейин дўсту ёрларинг
Йиғлаб бардош, сабрингга,
Мармартош телефонни
Ўрнатишар қабрингга.

 КАРАТЭ МАШҚИ
Каратэ бу — “қараб теп”гин 
                            деганими?
Ҳаволарни тараб тепгин
                            деганими?
Каратэ бу — “қараб теп”ми, 
      “қора тер”ми ё?
“Қора белбоғ” шунинг учун 
       қорадирми ё?
Қорачиқлар қора чўғдай 
       тўқнаш келади,
“Бир карра теп” деган сўз ҳам 
       уйқаш келади.
Оқ яктак ҳам, ўйлаб кўрсанг, 
      ёпонними ё
Бизнинг чўпонларнинг ёзги 
       чопоними ё?
Қора терга ботиб бунда 
       қараб тепадир,
Балки унинг чин ватани 
       Қоратепадир?..

БИР САТР, ЯРИМ САТР...

– Ўткиржон, суюнчини чиқаринг! 
– деди жўраси. – Сизга Абдулла 
Қаҳҳордан хат келибди. Очишга қў-
лим бормай, уйга ташлаб келдим.

Ўткир севинчдан ўзини қўйгани 
жой тополмай қолди. Гарчанд ҳали 
хатни ўқимаса-да, Абдулла Қаҳҳор-
дек алломадан хат келишининг ўзи 
унинг учун байрам эди. Икки курсдош 
улуғ адибнинг мактубини пахтадан 
қайтгач, ҳаяжондан қўллари титраб 
ўқидилар.

“Ўткир!
“Чўл ҳавоси”ни ўқиб суюниб кет-

дим. Бирдан лов этиб аланга билан 
бошланган ижоднинг келажаги пор-
лоқ бўлади, қисса жуда соф, сами-
мий, илиқ, табиий, роҳат билан ўқи-
лади.

Қиссанинг хат шаклида бўлиши 
кўп жойларда ритмни бузади, сиз-
ни чеклаб қўяди. Ҳикоя биринчи 
шахсдан олиб борилса ҳам шундай 
бўлар эди. Буни ўйланг, ҳисобга 
олинг.

Шу аланга ҳеч қачон пасаймасин, 
ижодингиз ҳеч қачон тутамасин!

Ҳурмат билан: Абдулла Қаҳҳор”.
Ўткир суюнганидан ўзини қўярга 

жой тополмай қолди – гўё бирдан 
бўйи ўсиб кетгандай, қўлини чўзса 
юлдузларга етадигандай ҳис қилди. 
Ахир, кимсан – Абдулла Қаҳҳордан 
ҳар куни мактуб олавермайсан-да! 
Сени адабиётимизнинг “улуғвор чи-
нори” деб таърифи кетган устоз ёзув-
чи тан олиб турибди-я!

Чиндан ҳам “Чўл ҳавоси” мақтаса 
мақтагудек эди. Қисса ёшлар ҳаётига 
бағишланган бўлиб, унда илк муҳаб-
бат, тотли висол онлари, дастлабки 
изтироблар ҳақида ҳикоя қилинган 
эди. Бу кичик қисса журналда эълон 
қилиниши билан кўпчилик ёшлар-
нинг эътиборини жалб қилди, унинг 
тўғрисида қизғин баҳслар бошлан-
ди. Шунинг учун Абдулла Қаҳҳорнинг 
бу қиссага эътибор берганига ажаб-
ланмаса ҳам бўлади. Лекин шундоқ 
бўлса-да, барибир, савол туғилади: 
ёшларга бағиш ланган, уларнинг ҳа-
ётдаги дастлабки мустақил қадамла-
рини, илк изланиш ларини тасвирла-

ган ҳикоя ва қиссалар, ўша кезларда 
жуда кўп бўлмаса ҳамки, ҳар ҳолда 
бор эди. Нега энди Абдулла Қаҳҳор 
уларнинг ичидан Ўткирникини ажра-
тиб олди? Услубининг равонлигими? 
Тилининг дилраболигими? Баёнда-
ги самимиятми? Айтмоқчи бўлган 
гапининг салмоқдорлигими? Қаҳра-
монларининг инсоний жозибасими? 
Тасвирланаётган ҳодисаларни яхши 
билишими? Эҳтимол... Эҳтимол, шу-
ларнинг бири ёхуд бир нечаси, ёки 
ҳаммаси жам бўлиб, катта ёзувчи-
нинг завқини қўзғагандир. Яна савол 
туғилади: аслини олганда, бадиий 
асар нимаси билан кишини ром қи-
лади?

Ёки “ижод” деган нарсанинг бирор 
кўзга чалинмас сири борми? Бор бўл-
са, бу сир нимада?

Жуда кўп одамлар санъатнинг 
сири борлигини ҳеч иккиланмай тан 
олишади ва бу сирни истеъдод деб 
ҳисоблашади. Ўтмишда ҳам, биз-
нинг замонамизда ҳам минглаб му-
тафаккирлар, зукко ақл эгалари шу 
“истеъдод” деган нарсанинг моҳия-
тини аниқлашга, унинг қаердан келиб 
чиқишини билишга, табиатини белги-
лашга уринишган. Айниқса, шоирлар, 
адиблар, мунаққидлар бу чистонни 
чақишга кўп уринганлар. “Истеъдод” 
деган нарсага берилган таърифлар 
бир жойга жамланса, бир неча жилд-
лик китоб бўлади. Ўткирнинг ўзи ҳам 
бу масалада анча бош қотирган. У 
ёзади: “Бир тоифа одамлар бор. Мен 
ҳаётда кўп нарса кўрдим, энди китоб 
ёзсам бўлаверади, дейди. Яна бир 
тоифа бор. Мен кўп китоб ўқидим, 
илмим етарли, ёзувчилик қилавер-
сам бўлади, дейди. Иккала фикр ҳам 
хато. Кўп нарса кўрган билан, кўп 
нарса ўқиган билан одам ёзувчи бў-
либ қолмайди. Бунинг учун талант 
керак. Талантнинг биринчи белги-
си – чидаб бўлмас дард демакдир. 
Дард эса ҳавас эмас, зарурат!”

Ўткир ҳақида ёзилган қатор 
мақолаларда адибнинг жозиба си-
рини очиб беришга интилиш бор. 
Мунаққид лар адиб услубининг энг 
жозибали, энг ярқироқ томони сифа-
тида, асарларига ажиб бир тароват 
бахш этиб турган омил сифатида 
адиб қаҳрамонларини бевосита ҳаёт-
дан олишини, тасвирлаётган воқеа-
лари ҳам ҳаётда рўй берган ёхуд 
рўй бериши мумкин бўлган воқеалар 
эканини, хуллас, адиб ҳамиша ҳаёт 
ҳақиқатига оғишмай амал қилиши-
ни айтишади. Бинобарин, ёзувчи 
қанчалик ҳаётга ўхшатиб ёзса, шун-
ча яхши. Бир қарашда, бу гаплар-
нинг бари тўғри, ижоднинг сирини 
очиб берадиган гапларга ўхшайди. 
Дарҳақиқат, ҳар қандай ёзувчи ҳа-
ётдан келиб чиқади, ҳаётга таянади, 
ҳаётни акс эттиради. Шу билан бир-
га, бу гапни ижоднинг бирдан-бир 
қонуни, яккаю ёлғиз талаби деб ҳам 
бўлмайди. Агар шундай бўлганда 
ёзувчи санъаткор бўлмай қоларди, 
оддий нусхакаш даражасидан кўта-
рила олмас эди.

Яна Ўткирга мурожаат қилайлик: 
 “...Тасаввур қилинг: Сиз китоб ўқи-
япсиз. Оқ қоғозда қора чизиқлар – 
ҳарфлардан бўлак ҳеч қанақа ранг 
йўқ. Ҳеч ким куй ҳам чалмайди. Аммо 
асарни ўқишга киришишингиз билан 
кўз ўнгингизда рангин манзаралар 
пайдо бўлади; қулоғингиз остида 
ажиб оҳанглар жаранглай бошлайди. 
Ўзингиз билмаган ҳолда қаттиқ ҳа-
яжонга тушасиз... Ҳеч шубҳасиз, ада-
биёт – дунёдаги саккизинчи мўъжиза! 
Йўқ, Ўткиржон, адашяпсиз, саккизин-

чи эмас, биринчи мўъжиза! Аввал Ка-
лом бўлган”, деган гап ҳам бор-ку... 
Ахир, бадиий адабиёт мўъжиза бўл-
са, унда уни яратадиган одамлар ҳам 
ўзимиз қатори жўн одамлар эмас, ал-
ланечук мўъжизакор одамлар бўлиб 
чиқади-ку! Қўйинг-чи, санъаткор бўл-
моқ учун санъаткорнинг бошқа оддий 
одамларникидан фарқ қиладиган ўз-
гача кўзи бўлмоғи, ўзига хос қалби, 
ўзига хос кўнгли бўлмоғи лозим. Од-
дий одам оддий кўзи билан, масалан, 
бепоён денгиз бағрида сузиб бораёт-
ган оқ кемани кўради, санъаткор эса 
айнан шу манзарага қўшимча тарзда 
шу кема дарғасини отаси деб фараз 
қилган, ундан нажот ва ҳимоя кутиб, 
балиққа айланиб кема кетидан сузиб 
кетаётган болани кўради. Кўрадиги-
на эмас, уни ўз қалби орқали ўтказиб, 
ўз ҳаяжони, ўз қувончлари, ўз изти-
робларига буркаб, бошқаларнинг 
юрагини жизиллатиб куйдирадиган 
тарз да тасвирлаб ҳам беради. Ҳа, 
ҳар қандай ҳаёт ҳодисаси, ҳар қан-
дай инсон тақдири санъаткор қалби 
орқали ўтибгина, унинг қалбида қай-
та ишлангандагина санъат ҳодиса-
сига айланиши мумкин. Ўткир айтган 
мўъжиза худди шу жараён оқибатида 
рўй беради, санъаткорнинг сири ёхуд 
сеҳру жодуси айни шу жараён зами-
рида яширингандир.

Эсингиздами, бир эртак бўларди: 
учта ўртоқ сафарга чиқишибди. Бир 
жойда тунайдиган бўлишибди ва 
галма-гал навбатчилик қилишибди. 
Биринчи йигит бекор ўтирмай деб, 
ёғочдан қўғирчоқ ясабди. Иккинчи 
йигит, унга либос ясаб, қиз боладек 
кийинтирибди. Учинчи йигит эса Ал-
лоҳдан қўғирчоққа жон ато қилишини 
тилабди. Кейин... саҳар чоғи улар-
ни соҳибжамол бир пари уйғотади... 
Санъатда ҳам ижодкорнинг қалби 
ҳаётдан олинган қўғирчоққа жон ато 
этади, уни тирилтиради. “Қандай 
қилиб тирилтиради?” деб сўрарсиз. 
Мен буни билмайман ва ўйлайман-
ки, буни ҳеч ким билмайди, ҳатто 
санъаткорнинг ўзи ҳам ҳар қанча ти-
ришмасин, буни сизга аниқ-тиниқ ту-
шунтириб беролмаса керак. Ва яна 
ўйлайманки, шу сир ижодга, санъат-
корга алоҳида бир фавқулоддалик, 
ақл бовар қилмайдиган сеҳру жоду, 
оташнафаслик, борингки, истасан-
гиз, алланечук илоҳийлик бахш эта-
ди. Ахир, биз ҳазрат Алишер Наво-
ийни, ёхуд ҳазрат Аҳмад Яссавийни 
ўзимиз билан бир сафга қўйиб, улар-
ни жўн, ўзимиз қатори одамлар, дея 
олмаймиз-ку! Буни хаёлга келтириш-
нинг ўзи алланечук осийлик, ғалати 
бир шаккоклик бўлмайдими? Шун-
дай экан, замондош адибу шоирла-
римизга ҳам бу иборани қўллашдан 
чўчимайлик.

Мен юқорида Ўткир Ҳошимовни 
ҳаммамиз қатори оддий одам, деб 
атагандим. Лекин бу гапнинг бир 
қисми эди, холос, ҳали “бердисини” 
айтганим йўқ. Ҳолбуки, унинг асар-
лари билан танишганда, уларда қал-
бингизга жон ато қилувчи нафасни 
ҳис қилганда Ўткир ҳам Эркин ва 
Абдулла, Ҳалима ва Омон каби Хизр 
назар қилган одам эканига, у яратган 
кўпгина асарлар томирида илоҳий 
қон оқаётганига имон келтирасиз. 
Менимча, ўзи чинакам санъаткор 
бўлган Абдулла Қаҳҳор худди шу са-
бабдан Ўткирнинг биринчи қиссасини 
умумий оқимдан ажратиб ола билди. 
Худди шу сабабдан адиб кейинчалик 
элу юрт ардоғига сазовор бўлди.

2000 йил, август 

Истеъдодли, аллақачон халқ меҳрига сазовор бўлган 
ёзувчи Ўткир Ҳошимов тўғрисида бир нима ёзай, деб шун-
ча уринаман, қани бирон сатр ёзолсам.

Бир донишманд агар азамат чинорни бўй-басти билан 
кўраман, десанг сал наридан туриб қара, агар ёнидан қара-
санг, унинг фақат бир бўлагини кўрасан, узоқдан қарасанг, 
бутун салобати билан кўрасан, деган экан. Бу жуда доно 
гап. Рассом ҳам яратаётган асарини неча марталаб, орқага 
бир-икки қадам чекиниб кузатади.

Мен ҳам Ўткирни сал наридан туриб кўрмоқчи бўлдим... 
Ана шундан кейин мўъжизага ўхшаган бир ҳолатни сездим. 
Мен унчалик писанд қилмаган, баъзан назаримга илмаган 
ёзувчи бола кўз олдимда юксалиб, чинакам санъаткорга 
айланди. Энди мен уни бор бўйи билан, жами фазилатлари 
билан, ўзбек адабиёти ривожига, мустақил республикамиз-
нинг камолига қўшаётган муносиб ҳиссаси билан аниқ кўра 
бошладим.

Ўткир қандай китоблар ёзгани тўғрисида гапириб ўтириш 
ортиқча. Улар ўзбек ва қардош халқлар мулкига айланиб 
кетган. Шундоқ бўлса ҳам, бу истеъдодли адибнинг асар-
ларини тилга олмаслик инсофдан бўлмас. “Баҳор қайтмай-
ди”, “Қалбингга қулоқ сол”, “Нур борки, соя бор”, “Дунёнинг 
ишлари”, “Икки эшик ораси”, “Тушда кечган умрлар”, “Икки 
карра икки – беш” каби қисса ва романлари, юздан ортиқ 
дилбар ҳикоялари, комедия ва фожиалари халқ орасида 
жуда машҳур бўлиб кетган.

Тоталитар тузумнинг оқаваси бижғиб, оқиб турган бир 
пайтда “Ўзбек иши”, “Давлат сири”, “Дўстлик ҳурматдан 
бошланади” каби ўнлаб мақолаларни ёзиш учун катта жа-
сорат керак эди. Ўткир ҳар қандай зарбадан, ҳужумлардан 
қўрқмай, баъзан ҳатто ҳаётини хавф остида қолдириб, халқ 
дилида туғён уриб турган гапларни очиқ-ошкора айта олди.

Шўро пайтида Москва матбуоти тарқатаётган туҳмат ва 
ҳақоратлардан сабр косаси тошган Ўткир Ҳошимов собиқ ком-
партия минбаридан туриб баралла овоз билан уларни фош 
қилди: “...Ўзбек иши” деган гапни ким ўйлаб топди? Нима учун 
“Арман иши”, “Молдаван иши” эмас-да, айнан, “ўзбек иши”? 
ўзбек нима ёмонлик қилди? Қўшиб ёзишлар бошқа жойда йўқ-
ми? “Ўзбек иши” туфайли армиядаги қанчадан-қанча йигитла-
римиз нобуд бўляпти. Темир тобутлар фақат Афғонистондан 
эмас, иттифоқнинг турли чеккаларидан ҳам келиб турибди. 
Бизнинг фарзандларимизга “босмачи”, “қўшиб ёзувчи”, “по-
рахўр” деб қарашяпти ва очиқдан очиқ ўлдиришяпти. “Ўзбек 
иши” деган ҳақоратли гапни ўйлаб топганлар ҳали тарих ол-
дида жавоб берадилар”.

“Шарқ юлдузи” жумҳуриятимизда нашр қилинадиган 
адабий-бадиий, ижтимоий-сиёсий журналлар ичида энг 
машҳур – оммавий журналдир. Ўткир шу журналнинг бош 
муҳаррири сифатида актив фаолият кўрсатади.

Улуғ бобомиз Амир Темур шахсига тошлар отилаётган бир 
пайтда Ўткир у ҳақда қатор мақолалар эълон қила бошлади. 
Ҳужумлардан, дўқ-пўписалардан чўчимаган бош муҳаррир 
буюк саркарда фаолиятини изчил ёритишда давом этди. Бир 
вақтлар бадном қилинган “Темур тузуклари”, “Зафарнома”, 
“Кеча ва кундуз” каби асарлар шу журналда эълон қилинди. 
Унда Қуръони каримнинг ўзбекча таржимаси осонликча бо-
силгани йўқ... Ундан олдинроқ эса Ўзбекистон телевидениеси-
да ташкил этилган “Баҳс” кўрсатувини Ўткир Ҳошимов қарийб 
ўн йил бошқарди. “Баҳс”да ҳаётимиздаги ижтимоий мавзулар-
дан ташқари, оила ва муҳаббат масалалари кенг ва қамров-
ли ёритилди. Ҳаммани қизиқтирган масалалар унда дадил ва 

ҳозиржавоблик билан айтилди. Бу ерда ҳам Ўткир Ҳошимов 
кимгадир ёқмаслиги мумкин, деган андишага бормай, милли-
онлаб телетомошабинлар дилидан тилига чиқолмай турган, 
чирсиллаган гапларни дадил айта олди. Бу кўрсатувлар Ўт-
кир Ҳошимовга катта обрў келтирди. Телеэкран олдида ўтир-
ган миллионлаб кишилар уни адолат учун курашувчи, жасур 
ижодкор деб баҳоладилар.

Агар сиз унинг китобларини диққат билан ўқисангиз, 
ижоди халқ ҳаёти билан нақадар ҳамоҳанг эканига, саҳи-
фалар қатидан нечалаб инсонлар тақдири бош кўтариб 
чиқаётганига гувоҳ бўласиз. Унинг ёзганлари афсона ҳам, 
эртак ҳам эмас. Соф ҳақиқат. Китобхон унда ё отаси, ё ака-
си ва ёки яқин бир кишиси билан учрашади. Уларнинг ку-
раш ва меҳнатда ўтган тарихларига рўбарў келади. Олам-
дан ном-нишонасиз ўтиб кетган, аммо шон-шараф билан 
яшаган кишилар кўз олдимизда пайдо бўлади. Уларнинг 
қувончларидан кўксимиз қалқиб-қалқиб кетади, ғаму ан-
дуҳларидан кўзларимиздан ёш тўкилади.

“Икки эшик ораси” романи қайта-қайта нашр қилинганига 
қарамай, китоб дўконларида туриб қолмади. Талаш бўлиб 
кетди-я. Романда уруш ва урушдан кейинги йиллардаги 
қишлоқ ҳаёти, урушнинг жами оғирликларини, маҳруми-
ятларини азамат елкасида кўтарган, ўзи емай топганини 
жангчилар оғзига тутган, фидойи деҳқонлар жасорати мадҳ 
қилинган. Никоҳ кечасининг эртасига куёвини жангга жўна-
тиб, келинлик либосини иш кийимига алмаштирган чилла-
ли келинларнинг оғир, машаққатли меҳнатлари, ота ўрни-
га кетмон кўтариб далага чиққан норасида гўдаклар, ўғли 
ўрнига ер чопиб букчайган чол-кампирлар кўз олдингизда 
пайдо бўлади. Сиз уларнинг овозини эшитасиз, саратон 
жазирасида терлаган серажин юзларини кўрасиз. Уларнинг 
қаддини тик ушлаб турган куч ғалабага ишонч эди. Уруш 
йўлларига нигорон кўз тиккан чол-кампирлар тонг отгунча: 
“Эй худо, ўқлар тагида юрган болагинамни ўз паноҳингда 
асра”, дея дуо қилардилар. Очлик, юпунлик, айрилиқлар, 
эрта хазон бўлган муҳаббат аламлари, жудолик, қарғиш, 
йиғи, ғазаб – ҳамма-ҳаммаси романда ниҳоятда ишонарли 
тасвирланган.

“Икки эшик ораси” романи ўзбек адабиёти хазинасида 
ўз ўрнини топган асарлардан бири бўлиб қолди. Бу асар 
халқлар бошига кулфат солган иккинчи жаҳон уруши тўғри-
сида ёзилган аччиқ ва аламли йилномадир.

Ўткир Ҳошимов халқимизнинг фидойи, ростгўй ёзувчи-
си сифатида ҳамиша ўз мавзуси бўлиб келган халқ ҳаётини 
узлуксиз кузатади ва унда айтиш ниҳоятда зарур бўлган 
нуқталарини қаламга олади.

Ватанимизнинг мустақилликка эришиши адиб ижоди 
учун янги имкониятлар берди. Шўро замонида ёзилмаган 
қонун бор эди. “Совет адабиёти ва драматургиясида коме-
дия ёзиш мумкин, драма ёзиш мумкин, аммо фожиа ёзиш 
мумкин эмас. Чунки шўро ҳаётида фожиа йўқ!” Ҳолбуки, фо-
жиа ҳар қадамда бор эди. Саксонинчи йилларда марказдан 
келиб, Ўзбекистонда қирғинбарот ўтказган Гдлян ва Иванов 
деганлари қилган хунрезликлар ҳам бориб турган фожиа 
эди. Ўткир Ҳошимовнинг “Қатағон” фожиаси “ўзбек иши” 
деган бўҳтон ва унинг қурбонлари ҳақидаги шиддатли асар 
бўлди. Фожиа бугунги ёш авлодни ота-боболарнинг бошига 
тушган кечаги фожиалардан огоҳ бўлинг, истиқлолнинг қад-
рига етинглар, деб огоҳ қилаётган хитобга ўхшайди.

1995 йил, 25 февраль

5 АВГУСТ — ЎТКИР ҲОШИМОВ ТАВАЛЛУД ТОПГАН КУН

Èæîä âà æàñîðàò
Саид АҲМАД,

Ўзбекистон Қаҳрамони, халқ ёзувчиси

Эл ардоқлаган адиб
Озод ШАРАФИДДИНОВ,
Ўзбекистон Қаҳрамони

1963 йилнинг кеч кузи. 
Эрталаблар тушган қиров 
қиш қўшини яқинлаб кела-
ётганидан дарак берса-да, 
пешинга бориб ҳаво илиб 
кетади. Уфққа туташ ҳудудсиз 
пахта далаларида талаба-
лар меҳнат қилишяпти. Бўйи 
ўртадан пастроқ, ёноқлари 
бироз бўртиб чиққан, жик-
каккина йигитча бошини 
кўтармай пахта теряпти. У ҳар 
ҳамласида лўппи-лўппи очил-
ган беш-олтита кўсакнинг пах-
тасини олади-да, бўз фарту-
гига солади. Ўн-ўн беш қадам 
шу алфозда боргач, қаддини 
ростлаб, бир керишиб қўя-
ди. Кейин яна теримга тушиб 
кетади. Шу пайт узоқдан бир 
қора кўринди. Дам ўтмай яқин 
келди. Ўткир таниди. Бу – 
икки кун аввал жавоб олиб, 
уйига кетган курсдош жўраси 
Тўлқин Алимов эди.

Ўзингга яқин ва қадрдон 
одам ҳақида бирон гап 
айтиш шунчалар қийин бў-
лишини билмас эканман. 
Ҳар куни кўришадиган, 
неча марталаб гаплашади-
ган дўстингнинг фазилат-
лари сенга жуда оддий бир 
нарса бўлиб қоларкан. У 
сахийми, бахилми, бағри 
кенгми, феъли торми, 
дўстига вафодорми, би-
ровнинг қайғусига қайғу-
дошми, негадир эътибор 
бермас экансан. Бу ҳамма-
га хос одат-да, деб қўяқо-
ларкансан.

Мана, бир неча ойдирки ижтимоий 
тармоқларда асосий мавзу – электр 
энергияси тўловида ўрнатилган 
лимитдан нолиш. Лимит ўрнатилгани 
адолатсизлик, деб бақирганлар, 
лимитни 500 КвТга кўтаришни талаб 
қилганлар қанча...

Аввало, шуни айтиш керакки, сўнгги йил-
ларда аҳолининг электр энергиясига бўлган та-
лаби кескин ошди – ҳар бир хонадонда электр 
билан ишлайдиган турли маиший ускуналар 
кўпайди. Яна бир томондан электр токида ҳа-
ракатланадиган енгил машина, мотоцикл, ску-
терлар. Ҳар бир хонадонда чангюткич, ҳар бир 
хонада совуткич, телевизор, музлатгич ва яна 
“Аристон” сув иситгич ускуналари.

Ўтган асрнинг олтмишинчи йиллари фа-
олият бошлаган Тахиатош иссиқлик электр 
станцияси ўша вақтда Қорақалпоғистон, Хо-
разм ва қўшни Туркманистоннинг Тошҳовуз 
вилояти аҳолисини электр токи билан таъмин-
лаган. Ўша даврда бу ҳудудда икки миллион 
аҳоли яшаган. Ва яна ҳар бир туманда кўпи 
билан уч-тўртта корхона фаолият юритган.

Ҳозир-чи? Тахиатош ИЭСдан электр токи 
оладиган аҳоли сони тўрт миллион атрофида. 
Ҳар бир туманда камида мингтача катта-ки-
чик корхона ишлаб турибди – улар сони кун 
сайин ошяпти. Ёки 1980 йилларда Хоразмда-
ги 110 та колхозда 1600 та сув чиқарувчи на-
сос керосин ёқилғиси билан ишлаган бўлса, 
бугун воҳада уларнинг сони ўттиз мингдан 
ортиқ бўлиб, барчаси электр токи билан ҳара-
катга келади. Биз ҳали ҳар бир туманда қан-
чалаб йирик иссиқхоналар қурилгани, бундан 
ташқари, сабзавот ва меваларни қиш ойлари 
охирларигача сақлайдиган йирик совуткичлар 
сони ошаётганини эслатмаяпмиз. Буларга 
ҳам озмунча электр токи кетмайди.

Деярли эллик йилдан ошиқ ўтган даврда 
электр токи ҳосил қилувчи станциялар қу-
ришни ҳеч ким ўйламади. Эсингизда бўлса, 
ўн йиллар олдин электр энергияси таъми-
нотида етишмовчиликлар сабаб узилишлар, 
чекловлар ҳаддан ошиб кетганди. Давлати-
миз раҳбари ва ҳукуматимиз бу соҳада юза-
га келган муаммони ҳал қилиш учун катта 
лойиҳаларни амалга оширишга киришди. Шу 
ҳаракат натижаси ўлароқ, Янгиариқда турк 
биродарларимиз газ билан ишловчи йирик 
электр станциясини қуриб ишга туширдилар. 
Бундан ташқари, камомад ўрнини тўлдириш 
учун қуёш панеллари ўрнатишга катта эъти-
бор қаратилмоқда.

...Бир киловатт электр энергияси ҳосил 
қилиш учун оз харажат кетмайди – ток ос-
мондан тушмаяпти. Тўғри, Хоразмнинг Пит-
нак шаҳрини электр билан таъминлайдиган 
Туямўйин ГЭСи фақат Амударёда сув тош-
ган вақтлари нисбатан арзон электр энергия-
си ишлаб чиқаради. Дарёмиз эса йил бўйи 
тўлиб оқмайди. Юртимизда бу каби электр 
станциялари саноқли. Сув тақчиллиги шаро-
итида электр токи ҳосил қилишнинг бу тури 

тобора аҳамиятини йўқотиб боряпти. Бугун 
жаҳон бозорида газ, нефть нархи кўтарила-
ётгани уларнинг мавжуд захиралари кама-
йиб бораётгани билан изоҳланади. Деярли 
барча электр ҳосил қилувчи станция лар газ 
ёки мазут билан ишлашини инобатга олсак, 
хомашёнинг қимматлашуви табиий равишда 
ишлаб чиқарилаётган маҳсулот – электр токи 
нархи ошишига олиб келади. Ижтимоий тар-
моқлардаги норозилик ларга расмий муноса-
бат билдирган Энергетика вазирлиги масъул-
лари ҳар бир киловатт электр энергиясининг 
таннархи 900 сўмдан ошиқроққа тушаётгани-
ни айтишди. Шу пайтгача электр энергияси-
нинг нархи ва аҳолига етказиб бериш нархи 

орасидаги каттагина фарқни давлат субсидия 
эвазига қоплаб келган эди. Давлат ғазнаси 
чўзма қоп эмас – турли томонга чўзсанг. Қо-
лаверса, давлат ғазнаси сизу бизнинг маош- 
даромадларимиздан олинадиган солиқдан 
шаклланади, яъни бу – умуммаблағ.

Яхши биламиз, мустақилликнинг ўтган чо-
рак асрида тизимда тўлақонли ислоҳотлар 
ўтказилмади – собиқ тузум давридан мерос 
қолган электр тақсимловчи ускуналар ва ҳат-
то айрим ҳудудларда симёғочлар ҳам янги-
ланмади. Вақт издан чиқарган эски ускуналар 
тизимда турли авариялар келтириб чиқариб, 
узилишлар кузатилди. Фақат охирги йиллар-
да Президентимиз ташаббуси билан тизимни 
тўла қайта ислоҳ қилишга жиддий киришил-
ди. Буни жойларда янги электростанциялар 

қуриб ишга туширилгани кўрсатиб турибди. 
Айниқса, “яшил энергия” лойиҳалари тизим-
ли амалиётга айланмоқда. Мисол учун, амал-
даги йилнинг ўтган даврида ишга тушган 2.4 
гегаватли 10 та қуёш ва шамол электр стан-
циялари ярим йил давомида 1.5 миллиард 
киловатт энергия ишлаб чиқариб, истеъмол-
чиларга етказиб берган. Ёки Орол денгизи-
нинг қуриган ҳавзасида чет эллик ҳамкор-
лар билан Марказий Осиёда энг йирик қуёш 
электр станцияси қурилиши лойиҳаси ишлаб 
чиқилган. Яқин йилларда бу “яшил энергия” 
бутун Қуйи Амударё минтақасини узлуксиз 
электр энергияси билан таъминлаши мумкин 
бўлади. Унгача эса...

...Месит деб аталувчи элатимизда ҳозир-
да 130 хонадон бор. Бундан чорак аср илга-
ри бутун элат аҳлининг электр токига бўлган 
эҳтиёжини битта трансформатор уддаларди. 
Сўнгги беш йилда трансформаторлар сони 10 
дан ошди. Сабаб...

Аҳоли эҳтиёжи инобатга олиниб, мўъта-
дил, меъёрдаги ток етказиб бериш учун янги-
дан иккита трансформатор ўрнатилди. Фер-
мер ер майдонлари ва аҳоли томорқаларини 
суғориш учун шу даврда ўттиздан ортиқ ток 
билан ишлайдиган сув насослари пайдо бўл-
ди. Ва яна...

Элатимизда фаолият юритаётган “Ан-
вар-Акбар” фермер хўжалиги раҳбари, Ўзбе-
кистонда хизмат кўрсатган пахтакор Юсуф-
бой Рўзметов фикрига қулоқ тутинг: “Сув 

тақчиллиги шароитида пахта ва буғдойни 
томчилаб суғориш тизимига ўтяпмиз. Экин 
майдонимизнинг 40 гектарида шу самарали 
усулдан фойдаланяпман. Томчилаб суғориш 
ускунаси электр токида ишлайди. Шунинг 
учун салкам икки километр масофага электр 
симлари тортдим ва икки ўринда янги транс-
форматор ўрнатдим...”

Соҳа мутахассислари очиқ сим орқали ет-
казиб бериш жараёнида 10-12 фоиз электр 
энергияси исроф бўлиши – “ҳавога учиши-
ни”ни айтишади. Электр энергиясини етказиб 
беришда ёпиқ кабеллардан фойдаланиш ток-
ни тежаши мумкин, аммо бу усул – ер остидан 
ёки устидан кабеллар орқали токни тарқатиш 
жуда қимматга тушади. Вақти келиб, шаҳар-
ларда бўлгани каби тежамкор бу усул қиш-
лоқларда ҳам жорий қилинар.

Хўш, нима қилмоқ керак?
Талаб катта: исроф қилиш эмас, тежаш 

орқали мақсадга эришиш мумкин.
Шу ўринда ўз хонадонимдан мисол қил-

сам. 1990 йилларда тиклаган иморатим 11 
хонадан иборат. Барча яшаш хоналари, даҳ-
лизлар, қўшимча хоналар ҳам электр энер-
гиясида ишлайдиган ускуналар ўрнатишга 
мўлжалланган. Уч йил олдин эски чироқлар-
ни тежамкорларига алмаштирдик. Кўп ток ис-
теъмол қиладиган лампали телевизордан воз 
кечилди.

Кўпчилик “лимит етмаяпти” деб дод-вой 
кўтарган ўтган май ва июль ойларида шу кат-
та хонадонимиз 180-190 киловатт ток истеъ-
мол қилди. Нима эвазига?

Келинлар эрталабдан беш литр ҳажм-
ли тўрт-бешта елимидишни сувга тўлдириб, 
қуёшнинг кўзига қўйиб қўйишади. Ундаги сув 
бир зумда исийди. (Ҳатто пешинга бориб қай-
ноқ бўлади). Шу ҳисобдан “Аристон” токда сув 
иситиш ускунасини ишлатишга ҳожат қолмай-
ди. Кир-чир, идиш-товоқ беминнат қуёшда қи-
зиган сувда ювилади, ҳатто душда чўмилиш 
ҳам мумкин.

Ўтган йиллари узунлиги 14, эни 4 метр бўл-
ган даҳлизда мўътадил ҳарорат сақлаш учун 
кондиционер кечаю кундуз ишларди. Ҳозир-
да кондиционерни фақат кун қизиган вақтда 
кўпи билан икки-уч соат ишлатяпмиз. Шуям 
неваралар ўйнайдиган, телевизор кўрадиган, 
овқатланадиган даҳлизда мўътадил ҳарорат 
сақланишини таъминлаяпти.

Қисқаси, устомонлик билан тежамкорлик-
ка эришдикки, лимит дегани таъсирини кўр-
сатмади – ҳатто ёдимизга келгани ҳам йўқ.

Маъракада лимитни сўккан бир элат-
дошимнинг электр токидан қандай фой-
даланишини яхши биламан. Кечаю кундуз 
кондиционери ўчмайди, телевизор кўрсин-
лар-кўрмасинлар “вағиллаб” ётади. Тунда 
ёқиб қўйган кўча чироғини тонг ёришганида 

ўчириш эсидан чиқади. Унга “қадрли нарса 
тежалади”, деб маслаҳат солганингиз бекор. 
“Пулини олгандан кейин лимити нимаси?” деб 
дам уради... 

Куёвим банкда, қизим эса мактабда ишла-
шади. Улар ўтган йили қуёш панеллари ўр-
натишди. Лимит мавзуси қўзғалганида қизим 
ғалати гап айтди: “Бизлар бир йилдан бери 
токка пул тўламаймиз, ҳатто ортиқча ишлаб 
чиққан токни туман электр таъминоти идора-
си билан тузилган шартнома бўйича уларга 
сотамиз ҳам”.

Бугун айримлар қуёш панеллари сифати, 
яроқлилиги ҳақида турлича афсоналар тўқи-
шади. Ўша одамлардан “Уйингизга қуёш па-
нели ўрнатганмисиз?” деб сўрасангиз елка 
қисади. “Ким табиб – танасида синаб кўрган 
табиб”, деган отасўзимиз аллақачон ёдимиз-
дан кўтарилган.

Онам раҳматли “Ризқингни сот – равшан 
ол!” деган қадим отасўзимизни кўп такрорлар-
дилар. “Анови чироқ нега ёниб турибди? Ар-
зон экан деб бекорга ишлатманглар! Исроф-
гарчиликнинг охири қаҳатчилик бўлади”, деб 
дакки берардилар бизларга.

Онам ёдимизга муҳрлаган ўша равшан-
лик – электр энергияси ҳаётимизнинг ажрал-
мас бир бўлагига айланган экан,  ундан тежаб 
фойдаланишдан бошқа иложимиз йўқ. Бу 
тежаш аввало ўз чўнтагимизга, қолаверса, 
янги хонадонлар, тадбиркорлик шохобчалари 
кўпа йишига фойда.

...Ҳа дарвоқе, ҳозирда мазкур лимитни ҳар 
бир хонадонда яшайдиган оилалар сонидан 
келиб чиқиб белгилаш бўйича ўртага ташлан-
ган таклифни амалиётга айлантириш устида 
ишлашяпти экан. Ижтимоий ҳимоя биринчи 
ўринга қўйиладиган давлатимиз сиёсатида бу 
амалиётга ўтилса, ғоят адолатдан бўларди. 
Негаки, ўша 200 киловаттлик лимит икки киши 
яшайдиган хонадонга ҳам, ичида икки-учта 
оила ва камида 10 нафар одам яшайдиган 
хонадонларга ҳам тенг тақсимланган.

...Икки ойлик тажрибамдан (бир умрлик 
десам ҳам хато эмас) келиб чиқиб, барибир, 
ўз фикримда қоламан – биринчи навбатда те-
жамкорлик!

КУН МАВЗУСИ

Қадрли нарса тежалади

ХХ асрнинг дастлабки чорагида 
Ўзбекистонда замонавий тарихна-
вислик мактабининг шаклланишига 
улкан ҳисса қўшган биринчи ўзбек 
тарих профессори Бўлат Солиевнинг 
фаолияти бевосита Ўзбекистондаги 
жадидлик ривожи билан боғлиқдир. 
Бу даврдаги тарихчи олимлар ораси-
да унинг номи алоҳида ўрин тутади.

Бўлат Мажидович Солиев 1882 йил 
22 мартда Астрахан шаҳри яқинидаги қи-
шлоқда, савдогар Мажид Соли ўғли хона-
донида таваллуд топган. Унинг отаси манғит 
қабиласига мансуб бўлиб, асли бухоролик 
бу инсон Бухоро, Астрахан ва Кавказ ўртаси-
да савдо-сотиқ ишларини олиб борган.

Бўлажак олим қишлоқ мактабини битир-
гач, Абдураҳмон Умеров мадрасасида таҳ-
сил олишга муваффақ бўлди. Унинг кенг 
дунёқарашли инсон бўлиб шаклланишида 
машҳур татар маърифатпарвари Абдураҳ-
мон Умеровнинг (1867–1933) роли ниҳоятда 
улкан. Бўлат Солиев Қозон шаҳридаги янги 
усулдаги машҳур Муҳаммадия мадрасасида 
таҳсилни давом эттириб, уни муваффақият-
ли тамомлайди.

Шундан сўнг у ўша пайтда олий маълу-
мот берувчи Уфа шаҳридаги “Олия” янги 
усулдаги мадрасага ўқишга киради. Бўлат 
Солиев ушбу мадрасада машҳур исломшу-
нос олим, кўплаб ажойиб асарлар муаллифи 
Зиё Камолий қўл остида таҳсил олади. Бу 
мадрасалар ва ундаги етакчи мударрислар 
ўз даврида мусулмон шарқида энг нуфузли 
олимлардан эди. Бу мад расаларда ўзбек, 
қозоқ, нўғай, татар, қирғиз ва бошқа миллат 
вакиллари таълим оларди. Айнан шу дар-
гоҳларда Бўлат Солиев араб, форс, туркий, 
рус, немис ва француз тилларини пухта ўз-

лаштиради. Катта тарихчи ва манбашунос 
бўлиб етишади.

Бўлатга “Олия” мадрасасида мударрис-
лик қилиш таклиф этилади. Аммо у ота юрти 
– Туркистонга кетишга қарор қилади. 1909 
йилда Туркистонга келиб, ўлканинг кўпгина 
шаҳар ва вилоятларида, жумладан, Тошкент 
вилояти, Фарғона водийси, Жалолобод ви-
лояти ва бошқа жойларда ўзининг жадидона 
маърифий фаолиятини бошлайди. Тошкент 
ва Қўқон мактабларида тарих, арифметика, 
она тилидан дарс беради.

1915-1916 йилларда Бўлат Солиев Са-
марқандда ишлайди. 1916 йилда унинг ҳа-
ётида муҳим воқеа содир бўлади. Шу йили 
олим яна бир маърифатпарвар Ҳоди Фай-
зийнинг синг лиси Фотима Файзираҳмонова-
га уйланади. Келиннинг отаси Зарифулла 
ўқимишли инсон бўлиб, Бухоро мадрасала-
рида таҳсил олган эди.

1917 йил Бўлат Солиев Россия муваққат 
ҳукумати раиси А.Ф.Керенский билан учра-
шиб, у билан Туркистонда халқ маорифи-
ни ривожлантириш ҳақида суҳбатлашади. 
Шунинг ўзиёқ унинг Туркистонда маориф 
ва маданиятнинг ривожи учун жонкуярлик 
билан қараган зиёли эканини тасдиқлайди. 
Суҳбатда Мухторият масаласи асосий муҳо-
кама мавзусига айланади. Бўлат Солиев “Эл 
байроғи” газетасининг 1917 йил ноябрь ойи-
да чиққан сонида Туркистон мухториятига 
мурожаатномасида: “Инсон қони билан суғо-
рилган ер осмонга нидо қилиб тинчлик сўра-
моқда, ҳолдан тойган инсоният ҳолсизлик 
билан қиличини туширмоқда, инсоний бе-
маънилик илоҳий оқилликка йўл бермоқда”, 
деган фикрларни ёзади.

Олим 1917-1918 йилларда Туркистон 
мухторияти ҳукуматидаги фаолияти даво-
мида салмоқли ишларни амалга оширди. 
Жумладан, Туркистон ўлкасида ҳурфикрли-

лик ва миллий истиқлол ғояларининг ҳар то-
монлама теран англанилишида ҳам бошқа 
жадидлар қаторида фаол иштирок этди. Бу 
орада Тошкентдаги большевиклар ҳукумати 
вакиллари ҳам қўл қовуштириб ўтиргани йўқ. 
1918 йил 19 январда Тошкентда бош ланган 
Туркистон ўлкаси ишчи, солдат ва деҳқон 
депутатларининг фавқулодда IV съездида 
Мухторият кескин танқид остига олинди. 
Ушбу съезд Туркис тон Мухторияти ҳукумати 
ва унинг аъзоларини қонундан ташқари деб 
эълон қилди. Большевиклар ўз қўшинларига 
Қўқонни аёвсиз ғорат қилишга буйруқ берди.

Натижада деярли мутлақо ҳимоясиз 
Қўқон шаҳрида 1918 йилнинг 18-21 февра-
лида минглаб бегуноҳ инсонлар ҳалок бўл-
ди. Шу тариқа Мухторият қонга ботирилди. 

“Эл байроғи” газетаси ўзининг март ойида 
чиққан сонларидан бирида большевиклар 
томонидан берилган ваъдалар мутлақо ба-
жарилмаганлиги, Петроград халқ комиссар-
лари советининг демагогик ва иккиюзлама 
сиёсати натижасида, улар бир томондан 
барча халқларнинг Россиядан ажралиб 
чиқиш ҳуқуқини эътироф этган ҳолда, эллар-
нинг тўлиқ ўз тақдирини ўзи белгилаши ҳақи-
да гапирганлиги, кейин эса ўша ҳудудларда 
қонли қирғинлар уюштирганлигини фош қи-
либ чиқади...

Мухторият ҳукумати йўқ қилингач, олим 
ўзининг сиёсий фаолиятини якунлаб, асо-
сий эътиборини илмий-педагогик ва Тур-
кистон тарихини ўрганиш масалаларига 
бағишлашга қарор қилади. 1918 йил ноябрь 
ойида Бўлат Солиев Назир Тўрақулов ва 
Ҳоди Файзий билан биргаликда Қўқон халқ 
университетини ташкил этишда иштирок 
этади. Мазкур ўқув даргоҳи асосан Фарғо-
на водийсидаги ўқитувчиларнинг малака-
сини ошириш билан шуғулланади ва Бўлат 
Солиев унинг директори этиб сайланади. 
Ушбу олий таълим муассасаси кейинроқ 
Фарғона водийсидаги дастлабки универси-
тетлардан бири сифатида тарихга кирди. 
Айни пайтда олим ноширлик ишини ҳам 
олиб боради. 1919 йилнинг январь ойидан 
Фарғона шаҳрида босиладиган “Янги шарқ” 
ва “Халқ” газеталарининг муҳарририяти 
аъзоси сифатида ҳам меҳнат қилади. Айни 
пайтда олим шу давр оралиғида Фарғонада 
бир қанча янги усул мактабларини ташкил 
этиб, уларда дунёвий фанларни ўқитишни 
йўлга қўяди.  

1919 йилнинг ўрталарида Бўлат Соли-
ев Тошкент шаҳрига кўчиб ўтиб, илмий-пе-
дагогик фаолиятини давом эттиради. Бу 
йилларда Турк-татар таълим институти-
ни ташкил этиш ишларида қатнашади ва 

ушбу институтнинг дастлабки директори 
этиб  тайинланади. 1921 йилдан ушбу ўқув 
даргоҳи ўзбек эрлар билим юрти деб атала 
бош ланади. Бўлат Мажидович айни пайтда 
турли курсларда ва ишчилар факультети-
да дарс бериб, “Тонг” журнали таҳририя-
ти аъзоси, кейинроқ “Инқилоб” журналида 
масъул котиб вазифасида ишлайди. 1920 
йилга келиб олим ўзининг дастлабки жид-
дий тадқиқотини эълон қилади. Бу пайтда у 
Туркис тон ўлкасидаги кўзга кўринган тарихчи 
олимлардан бири сифатида танилиб улгур-
ганди. Олим араб ва форс-тожик тилларида 
ёзилган китоблар устида тадқиқотлар олиб 
боради. 

Бўлат Мажидович илмий фаолиятининг 
муҳим йўналиш ларидан бири – биринчи 
умумлаштирилган “Ўзбекистон тарихи”ни 
яратиш эди. 1929 йилда унинг “Ўзбекистон 
тарихи” номли китоби нашр этилади. Ушбу 
асарни олимнинг 1926 йилда араб алиф-
боси асосидаги эски ўзбек ёзувида ёзил-
ган “Ўрта Осиё тарихи (ХI-ХV асрлар)” ки-
тобининг мантиқий давоми деб ҳисоблаш 
мумкин. Чунки иккала асарда ҳам олим би-
ринчи навбатда Ўзбекистоннинг ХII асрдан 
ҳозирги кунгача бўлган тарихига эътибор 
қаратади ва иккала асарида ҳам жамият-
даги ўша даврга хос синфий муносабатлар 
масаласига тўхталишга мажбур бўлади. 
Олимнинг ушбу икки тадқиқоти кейинчалик 
яратилган “Ўзбекистон тарихи” дарсликла-
ри ва бошқа тадқиқотлар учун асос бўлиб 
хизмат қилган.

Афсуски, шўролар давлати Туркистон 
мухторияти ишида қатнашган барча маҳал-
лий миллат намояндаларини аста-секин 
маҳв эта бошлади. Табиийки, Бўлат Солиев-
дек кўзга кўринган миллатпарвар жадид ҳам 
қатағон машинаси қонхўр гумашталарининг 
қаттол назаридан четда қолиши мумкин эмас 
эди. 1937 йилда қаҳрамонимизнинг миллат-
ни уйғотишга қаратилган илмий-педагогик 
фаолияти унинг отувга ҳукм этилишига са-
баб бўлган асосий омиллардан бири бўлди.

Убайдулла ҚУВВАТАЛИЕВ,
Термиз давлат университети қошидаги 
Қатағон қурбонлари музейи директори

ЖОНКУЯР ЖАДИД ТАРИХЧИСИ  
ОЙДИНЛАР

Рўзимбой ҲАСАН,
журналист

(Давоми. Бошланиши ўтган сонларда).
1933 йил 29 апрелда ВКП(б) Марказий Комитети ҳу-

зурида партияда тозалаш ўтказиш бўйича марказий 
комиссия ташкил қилинган эди. Бу ҳақдаги қарорда ай-
тилишича, “партияда темир пролетар интизомини ўр-
натиш ва унинг сафини шубҳали, суқилиб кириб олган 
шахслардан тозалаш” мақсадида мазкур комиссияга 
кучли эҳтиёж туғилган. Аслида эса, “партияни тозалаш” 
баҳонасида миллий республикалардаги марказдан мус-
тақил бўлишга интилган кучларни йўқ қилиш, партия-
ни Москванинг “коммунистча” сабоғини олган кадрлар 
билан тўлдириш, хусусан, Ўзбекистондаги собиқ жадид 
арбоблар, миллий зиёлилар қатламини ҳокимиятдан 
бутунлай четлатиб, уларни кейинчалик қатағон қилиш 
учун замин ҳозирланган. Ўрта Осиёдаги коммунистик 
ташкилотларни “тозалаш” вазифаси 1929 йилга қа-
дар ОГПУнинг Шарқий бўлими раҳбари, 1934 йилдан 
ВКП(б) нинг партиявий назорат комиссияси раҳбари 
лавозимида ишлаётган Яков Христофорович Петерсга 
юклатилган. У Ўрта Осиёда, хусусан, Ўзбекистон ССРда 
турли раҳбарлик лавозимларида фаолият кўрсатаётган 
давлат ва жамоат арбобларини миллатчилик ва айирма-
чиликда айблаш, уларни партия сафидан чиқариш мақ-
садида бир неча маҳаллий партия вакилларига зуғум 
ўтказиш орқали улардан “чақув хатлари”ни олишга му-
ваффақ бўлган. Масалан, 1934 йилда Я.Х.Петерс ВКП(б) 
Марказий Комитетининг котиби ва партияни тозалаш 
бўйича Марказий комиссия раиси Л.М.Кагановичга йўл-
лаган телеграммасида Ўзбекистон ССРда “иккиюзлама-
чилик” билан машғул бўлган бир неча йирик арбоблар 
“Иттиҳод ва тараққий”, “Миллий иттиҳод” аксилинқило-
бий, миллатчи ташкилотларда иштирок этганини “фош 
қилгани” ҳақида маълумот берган. Қуйида ўша хатни 
тўлалигича келтиришни лозим кўрдик:

“ВКП(б) Марказий Комитетининг котиби ва партияни 
тозалаш бўйича Марказий Комиссия раиси ўртоқ Кагано-
вичга

Ўрта Осиёда партиямизни тозалаш жараёнида бир қанча 
иккиюзламачиларни фош қилдик, улар 1917 йилдан 1923 йил-
гача партия аъзоси бўлган ҳолда, бир вақтнинг ўзида собиқ 
Туркистонда фаолият юритган аксилинқилобий миллатчилик 
ташкилотларнинг сафида бўлганлар. 

Улар орасидан менга қуйидаги шахслар ариза беришди:
1. Саъдулла Турсунхўжаев – Иттифоқнинг Ўрта Осиё 

бўйи ча ер ишлари халқ комиссарининг ўринбосари.
2. Илҳом Ёқубов – “Ўзйўлтранс” бўлимининг бош лиғи.
3. Абулай Серғозиев – Марказий Осиё иқтисодий кенгаши 

раисининг ўринбосари.
4. Файзулла Хўжаев – Ўзбекистон ССР Халқ Комиссарла-

ри Совети раиси.
5. Низомиддин Хўжаев – Ўзбекистон маданий ёдгорлик-

лар ва табиат ишлари бўйича комиссия раиси.
6. Али Расулов – Алоқа халқ комиссарлигининг Ўрта Осиё 

бўлими молия бошқармаси раиси.
Бу аризалардан кўриниб турибдики, собиқ Туркистондаги 

миллатчи аксилинқилобий ташкилот дастлаб “Иттиҳод ва та-
раққий” (“Бирлик ва тараққиёт”), деб номланган. Бу ташкилот 
тахминан 1917 йилда ташкил этилган, яъни Қўқон мухторияти 
эълон қилинишидан олдин ҳам мавжуд бўлган.

“Иттиҳод ва тараққий” ташкилотининг пировард мақсади со-
биқ Туркистон ҳудудида Туркия протекторати остида мустақил 
буржуа давлатини барпо этишдан иборат бўлган.

Бу асосий дастур мақсадига кўра, ташкилот 1919 йилдан 
1923 йилгача қуйидаги йўналишларда иш олиб борган: давлат 
аппаратини қўлга олиш, “маданий-маърифий” ишни миллатчи-
лик, пантуркчилик руҳида ривожлантириш, Совет ҳокимиятига 
қарши кураш воситаси сифатида босмачилик ҳаракатини таш-
кил этиш ва ривожлантириш.

Бу ташкилот, айниқса, Рисқулов кетганидан кейин, босмачи-
лар ҳаракатига ёрдам бериш ва уни ташкил этишда жонбозлик 
кўрсатди.

Ташкилотга Тошкентда жойлашган Марказий Комитет бош-
чилик қилиб, унинг фаолиятини Фарғона водийси, Самарқанд, 
Сирдарё вилоятлари, Туркманистон ва Еттисувда мавжуд бўл-
ган вилоят қўмиталари орқали бошқариб турган. Вилоят қўми-
талари, ўз навбатида, бутун Ўрта Осиёда мавжуд бўлган округ 
ва волост қўмиталари билан узвий боғланган.

Фош этилган иккиюзламачиларнинг баёнотларига кўра, 
Марказий ва вилоят қўмиталари таркибида ҳозирда совет ва 
партия ишларида етакчи лавозимларни эгаллаб турган қуйида-
ги ўртоқлар ташкилотнинг раҳбарлари ҳисобланганлар:

1. Файзулла Хўжаев – Ўзбекистон Халқ Комиссарлари Со-
вети раиси. Али Расулов ва Абулай Серғозиевнинг ёзишича, 
у Тошкентда сургунда (1919–1920) бўлганида “Иттиҳод ва та-
раққий” МҚ аъзоси, Бухородаги инқилобдан кейин эса, Бухо-
родаги “Миллий иттиҳод” аксилинқилобий ташкилоти Марка-
зий Қўмитаси раҳбарларидан бири бўлган. Файзулла Хўжаев 
Бухоро инқилобидан олдин ташкилотда иштирок этганини рад 
этмоқда.

2. Турор Рисқулов – РСФСР Халқ Комиссарлари Совети 
раисининг ўринбосари. Али Расулов, Турсун Хўжаев ва Абулай 
Серғозиевнинг ёзишича, у Тошкентдаги “Иттиҳод ва тараққий” 
ташкилоти Марказий Қўмитасининг етакчи раҳбарларидан 
бири бўлган.

3. Абулай Тожиев – Миллатлар кенгаши котиби. Али Расу-
лов ва Илҳом Ёқубовнинг сўзларига кўра, у “Иттиҳод ва та-
раққий” ташкилотининг Сирдарё вилоят қўмитаси аъзоси бўл-
ган.

4. Абдулла Ёрмуҳамедов – Қозоғистон АССР Марказий 
Ижроия Қўмитаси раиси ўринбосари. Абулай Серғозиев ва Али 
Расуловнинг сўзларига кўра, у “Иттиҳод ва тараққий” ташкило-
тининг Самарқанд вилоят қўмитаси аъзоси бўлган.

6. Мўмин Хўжаев – Ўзбекистон таъминот халқ комисса-
ри. Али Расулов, Абулай Серғозиев ва Турсун Хўжаевнинг 
фикри ча, у Самарқанд вилоят “Миллий иттиҳод” қўмитаси аъ-
зоси бўлган, яна ўзига қарашли 42 нафарга яқин шахсни қуйи  
ишларга жалб қилган.

Рустамбек ШАМСУТДИНОВ,
тарих фанлари доктори, профессор,

А.МАҲКАМОВ,
илмий ходим

(Давоми келгуси сонда).

ҚАТАҒОН 
ҚУРБОНЛАРИ

ХОТИРА АЗИЗ

Москвада собиқ Иттифоқ Фанлар академияси 
Тарих институти докторантурасида ўқиётганимизда 
ўша вақтдаги КПСС Марказий Комитети ҳузуридаги 
архивнинг ўта махсус бўлимида туркистонлик сиёсий 
арбоблардан Дмитрий Симёнович Урюпин, Усмон-
хон Эшонхўжаев ва Низомиддин Хўжаев иши қаттиқ 
махфийлаштирилган эди. Тегишли ҳужжатлардан 
фойдаланиш, кўчирма олиш мутлақо тақиқланганди. 
Ўшанда уч арбоб ҳақидаги ҳужжатларни фақат ўқиб 
чиқиш учунгина рухсат олишга муваффақ бўлган-
миз. Қайта-қайта ўша ҳужжатларни ўқиб, хотирамда 
сақлашга уриндим. Бироқ Низомиддин Хўжаевнинг 
Ленин таклифига мувофиқ ёзган “Панисломизм 
ҳақида”ги хатини такрор ўқисам-да, тўлиқ ёд олиш-
нинг имкони бўлмади. Охири бир куни чўнтакда 
яширинча ручка ва қоғоз олиб кириб, Низомиддин 
Хўжаевнинг хатини тезликда, ҳадик ва хавотир ичра 
кўчириб олишга эришдим. Архивдан чиқишда ниҳо-
ятда хавотирда эдим. Чунки қўлга тушиб қолгудай 
бўлсам, Москвадаги архивларда ишлашдан бутун-
лай маҳрум қилишлари ва ўқиётган жойимга чора 
кўриш учун махсус кўрсатма юборишлари мумкин 
эди. Қўрққанимдан оёқ-қўлим қалтираб, бир амал-
лаб архив назоратидан ўтдим.

Бу ҳужжатни анча йиллар эълон қилишга журъат 
эта олмадим. Мустақилликдан кейингина бу ноёб кў-
чирмани шарҳлашга муваффақ бўлдик. Хатда шун-
дай дейилган:

“...Тараққийпарвар оқим 1905-1906 йилларда Тур-
кистоннинг мусулмон аҳолиси орасида ҳам пайдо 
бўлиб, бу ердаги кишилар муллаларнинг жоҳиллиги 
ва мутаассиб лигига қарши кураш олиб бориб, ев-
ропача тарздаги, янги усулдаги мактабларни очди-
лар. Айни вақтда Николай режимини қулатиш учун 
махфий сиёсий ишларни олиб бордилар. Бу ёш оқим 
жадидлик номини олган эди. 1917 йил февралида 
Николай режимини ағдариш чоғида Туркистон ёш 
тараққийпарварлари Туркистон ўлкасига мухтори-
ят мақомини бериш учун интилганлар. Туркистон 
тараққийпарварларининг икки вакили – Мустафо 
Чўқай билан Убайдулла Хўжаев бу ҳаракатнинг бо-
шида туришди. Шаҳар думаларига тўрт босқичли 
усул билан ўтказилган сайлов кампанияси чоғи-
да биринчи бор Тошкентдан реакцион мутаас-
сиб “уламолар” – руҳонийлар кўпчиликни ташкил 
этганлик лари туфайли дума орқали “жадид”лар-
нинг 25 та янги усулдаги мактаб ларини ёпишга 
муваффақ бўлдилар. Бу мактаблар Туркистон ёш 
тараққийпарварлари оқими томонидан Февраль 
инқилобигача бўлган даврда очилган эди. Оқимлар 
ўртасидаги кескинлик шу даражага бориб етдики, 
Қўқонда ўтказилган сайлов вақтида “уламо”чилар 
билан буржуазия тўқнашувида ёш меҳнаткашлар 
оқими вакилларидан бир неча киши ҳалок бўлди. 
Руҳонийлар ва уларга қўшилган қора гуруҳлар (гу-
бернатор Ликошин, Аромский, Бўлатов ҳамда Пер-
шин)га қарши курашмоқ учун Октябрь инқилобидан 
сўнг сиз томондан эълон қилинган миллатларнинг 
ўз тақдирини ўзи белгилаши ҳуқуқига мувофиқ, 
1917 йил 27 ноябрда Туркистондаги ёш инқилобий-
демок ратик оқим – жадидлар Туркистон мухто-
риятини эълон қилди. Қўқонда мухторият ҳуку-
мати тузилди. Мухторият демократик ҳукумати 
тузилгандан кейин кўп ўтмай, Тошкентдаги руҳо-
нийлар бу ҳукуматни тан олмай, норозилик билан 
чиқишди. Худди шу вақтда Қўқонда бир тўда киши-
лар Совет ҳукумати номидан қуролсиз кишиларга 
қарши қурол ишлатди ва Қўқон шаҳрини вайрон 
қилиб, ҳукуматни тарқатиб юборди. Мухтори-
ят ҳукумати тор-мор қилинганидан кейин асосий 
инқилобий оқим мухториятчилар, сўл эсерлар ва 
коммунистларга бўлиниб кетди. Мазкур оқимдаги 
коммунистлар “Уламолар” – руҳонийлар ташкило-
тини тарқатиб юбордилар, сўл эсерлар эса саккиз 
ой ичида аста-секин коммунистлар томонидан 
ютиб юборилди. Мухториятчи – миллатчи ҳуку-

мат аъзоларининг бир қисми Туркистон ҳудудидан 
четга қочиб яширинди. Қолган қисми эса аста-се-
кин советлар ишида қатнаша бошлади.

Дашноқлар, Жалолобод рус деҳқонларининг қу-
лоқлари томонидан қўллаб-қувватлангани ва Тур-
кистон мустамлакачиларининг “коммунистлари” 
томонидан нотўғри сиёсат олиб борилганлиги 
туфайли бир неча минг найзали Фарғона фронти 
вужудга келди.

Расмий маълумотларга кўра, Фарғона фронти 
тугатилган, аммо энди Қизил орденли душман яна 
бизга қарши турмоқда ва яна ўша машъум Фарғо-
на партизанлик фронти ҳамда бу душман маҳал-
лий коммунистларни ва совет ишчиларини қириб 
ташлаган ва яна қирғин қилади. Қизил армия аскар-
лари ва дашноқлар тинч аҳолини қароқчилар ниқо-
би остида йўқ қилишди, аёлларни зўрлашди. 26 та 
қишлоқни вайрон қилишди. Масалан, Ўзган шаҳрида 
1500 киши ҳалок бўлган, Фарғонадаги икки йиллик 
уруш давомида олинган ҳарбий ўлжалар – пулемёт, 
милтиқ ва бошқалар ҳақида маълумот йўқ.

Сизга тавсифлаш учун Фарғонадаги дашноқлар 
ҳақида маълумот бераман: бир Абрам (Арман Қи-
зил армияси аскари) 87 қуролсиз мусулмонни қи-
лич билан ўлдирди. Қува ҳудудида, ўртоқ Мартин 
47 кишини ўлдирди, умуман, Дашноқлар ҳақида 
ҳеч кимда маълумот йўқ. Фарғонадаги вазиятни 
ҳисобга олиб, Туркистон Марказий Ижроия Коми-
тети раисининг эътирозига қарамасдан, сиёсий 
сабабларга кўра коммунист “армани” Саков Фарғо-
на дивизия ҳарбий комиссари этиб тайинланган. 
Бу,  биринчидан ,  Туркистон  комиссиясининг 
мас ъул ходимларга – маҳаллий аҳолига фақатгина 
таржимон сифатида муносабатда бўлиши билан 
исботланган; иккинчидан, бундан бутун Туркистон 
воқелигини тушуниш ҳамда масъул ходимларнинг 
жойларда тутган мавқеини англаш мумкин.

Шарқ коммунистлари мустамлакачилар орқали 
Шарқда коммунизм ғояларини амалга ошириш бў-
йича нотўғри сиёсат олиб бораётганлиги, уларга 
ишонмаслиги, Шарқ меҳнаткашлари оммаси ҳа-
ётига ғояларни сингдиришда уларни тўғри фаоли-
ят майдонидан маҳрум этаётганини коммунизм ва 
жоҳил ақидапарастликни йўқ қилиш ва Шарқдаги 
коммунистларсиз бошқа нокоммунистик ҳаракат-
ларни йўқ қилишда, ҳатто фанатизм даражасига 
қадар кураша олмаётганини кўрмаслиги мумкин 
эмас. Шундай экан, агар Шарқ коммунистлари кенг 
сиёсий майдонга эга бўлмасалар, Шарқда ижтимо-
ий инқилобнинг ўз вақтида ривожланиши учун та-
рих ва жаҳон пролетариати олдида жавобгарликни 
ўз зиммасига ололмайди.

Зўравонликнинг охири бор, сабр косасининг че-
гараси бор.

Сизга бу ҳақида маълумот бериб, фактларни 
келтириб, Шарқ, хусусан, Туркистон меҳнаткаш 
оммасига нисбатан сиёсатни тўғри олиб боришга 
эътибор қаратишингизни сўрайман.

Туркистон республика ўлка комитети 
бўйича масъул ходим, Туркистон Марказий 

Ижроия Комитети раиси ва Туркистон Мухтор 
делегациясининг вакили: Н.Н.Хўжаев”. 

Кўриб турибсизки, “доҳий”нинг панисломизм таҳ-
лилига йўналтирилган талабига кўра билдирилган 
нуқтаи назар аслида Туркистон халқининг бошига 
тушган кулфатлар, Совет ҳукуматининг ваҳшийлиги 
оқибатлари ҳақида бўлиб, бу Низомиддин Хўжаев-
нинг нақадар миллатпарвар ва жасур шахс бўлган-
лигининг далилидир. 

Яқинда камина махсус архивда сақланаётган Ни-
зомиддин Хўжаев ҳақидаги ҳуж жат ва материаллар 
билан танишиб чиқ дим. Қуйида унинг қисқача изоҳи-

ни эъти борингизга ҳавола қилмоқчиман:
“Тошкент шаҳар. 1935 йил 4 ноябрь. ЎзССР Ички 

ишлар халқ комиссарлиги Давлат хавфсизлиги 
Махсус 3-бўлими масъули Гайнетдинов маҳбус Ни-
зомиддин Хўжаев ҳақидаги материалларни кўриб 
чиқиб, уларни инобатга олган ҳолда қуйидагиларни 
баён қиламан:

биринчидан, Н.Хўжаев илгари “Миллий иттиҳод” 
аксилинқилобий миллатчи ташкилотнинг фаол 
аъзоси ва бу ташкилотнинг Марказий Комитети 
раиси сифатида Қўқон Мухтор Ҳукумати (бу ибора 
Туркистон мухторияти бўлиши керак – Р.Ш.) тар-
кибида бўлган ва унинг қарори билан ушбу ҳукумат 
учун қўшинлар тузиш бўйича комиссар этиб тай-
инланган;

иккинчидан, 1918 йил бошида Туркис тон Мух-
торияти ҳукумати аъзоси сифатида Тошкентда 
советларга қарши намойиш уюштирган ва унинг 
ёрдами билан ҳибсга олинган оқ гвардиячиларни 
Тошкент қамоқхонасидан озод қилган;

учинчидан, 1919 йилда Тошкентда бўлган Оси-

пов қўзғолонини бостиришда фаол иштирок эт-
ган;

тўртинчидан, ўзининг аксилинқилобий ўтмиши-
ни яширган ҳолда ВКП(б) сафига кирган ва кейин-
чалик миллий аксилинқилобий фаолиятини миллий 
зиёлилар орасида давом эттирган. Партия сафи-
дан чиқариб юборилгач, ўзига яқин одамлар ораси-
дан партия ва советлар томонидан олиб борила-
ётган ҳукумат тадбирларига путур етказишга 
уриниб, советларга қарши ташвиқот олиб борган.

Ушбулардан келиб чиқиб, ЎзССР Ички ишлар 
халқ комиссари Николай Загвоздин шундай қарор 
қабул қилган: “Фуқаро Низомиддин Хўжаев 1886 
йилда туғилган, асли тошкентлик, ўзбек. Жаҳон 
Обидова номидаги артелда раис ўринбосари бўлиб 
хизмат қилган, партия сафидан чиқарилган. Тош-
кент шаҳри, Октябрь тумани, Орқакўча маҳал-
ласи 4/6-уйда истиқомат қилган. ЎзССР Жиноят 
кодексининг 66-моддаси 1-банди ва 67-моддаси 
билан жавобгарликка тортилсин. Эҳтиёт чораси 
сифатида у ҳибсга олинсин ва ЎзССР НКВД ДПЗда 
қамоқда сақлансин”.

Низомиддин Хўжаевнинг қаерда, қачон, ким то-
монидан ва қандай шароитда аксил инқилобий таш-
килотга киргани ва унинг амалий антисовет фаоли-
яти нималарда ифодаланганлиги аниқ ва равшан 
кўрсатиб берилмаган.

Ҳибсдаги Маннон Рамзий 1930 йилдаги сўроқ 
пайтида Низомиддин Хўжаев Туркис тон АССРни 
РСФСР таркибидан чиқариб, Туркия билан бир-
лаштиришга интилаётган ўзбек миллатчи ташкило-
тига аъзо бўлганлигини даъво қилган. Аммо у СССР 
Олий суд ҳарбий коллегиясининг суд мажлисида гу-
воҳлик берганида бу кўрсатмаларини рад этган.

Бу каби ноаниқ гувоҳликлар 1917 йилдан боль-
шевиклар сафига ўтган таниқли юртдошимиз, Фавқу-
лодда комиссия (ЧК) ходими, Ленин ҳузурида бўлиб, 
у билан суҳбатлашган андижонлик Ҳаққул Ҳусанбо-
ев томонидан ҳам айтилган.

Архив маълумотномасидан кўриниб турибдики, 
Низомиддин Хўжаевнинг Қўқон мухторият ҳукума-
тида иштирок этгани ҳа қида ҳеч қандай далил кел-
тирилмаган. Тергов жараёнида Низомиддин Хўжаев 
ўзига қўйил ган айбловларни тан олмаган.

Юқорида айтилганларга асосланиб, Ўзбекистон 
ССР Олий суди жиноий ишлар бўйича судлов ҳайъ-
ати томонидан Низомиддин Хўжаевга қўйилган акси-
линқилобий фаолиятга оид айблов исботланмаган 
деб топилган. Хуллас, гуноҳи исботланмаган Низо-
миддин Хўжаев 1936 йил 15 мартда СССР НКВДнинг 
қарори билан РСФСР Жиноят кодексининг 58-10-мод-
далари 1-қисми билан айбдор деб топилиб, 3 йилга 
меҳнат-тузатув лагерига ҳукм қилинади. Ажабланар-
ли томони шундаки, маҳбус 6 йилдан кейин – 1942 
йилда қамоқда вафот этган.

Ўзбекистон ССР Олий судининг Жиноят ишлари 
бўйича судлов ҳайъати 1957 йил 7 октябрдаги ёпиқ 
мажлисида собиқ Иттифоқ НКВД махсус бўлими-
нинг 1936 йил 15 мартдаги Низомиддин Хўжаевга 
нисбатан чиқарилган қарорини бекор қилган ва тўп-
ланган далилларнинг етарли эмаслиги туфайли те-
гишли ҳужжатларни расмийлаштириш тўхтатилган. 
Оқибатда Низомиддин Хўжаев реабилитация қи-
линган. Лекин Совет ҳукуматининг иккиюзлама сиё-
сати андазасига кўра, кўплаб “оқланган” шахслар 
қатори Низомиддин Хўжаев номи ҳам узоқ йиллар 
норасмий тақиқ остида қолаверди.

Ҳозирда Тошкент шаҳридаги катта кўчалардан 
бири Низомиддин Хўжаев номи билан аталади. Биз-
нинг фикримизча, бу фидойи инсоннинг ҳаёти ва фа-
олиятини чуқурроқ тадқиқ қилиб, илмий изланишлар 
олиб бориш, бадиий ва публицистик асарлар, фильм 
яратиш бугунги куннинг талабидир. Зеро, миллат 
озодлиги йўлида ўз жонини фидо қилган  аждодлар-
ни ёд этиш, уларнинг ҳаётидан сабоқ олиш ва хулоса 
чиқариш бугунги авлод учун ҳам қарз, ҳам фарздир.

Рустамбек ШАМСУТДИНОВ,
тарих фанлари доктори, 

профессор

Бошланиши 1-саҳифада.

  МИЛЛАТ ФИДОЙИЛАРИ:  МИЛЛАТ ФИДОЙИЛАРИ:

НИЗОМИДДИН ХЎЖАЕВНИЗОМИДДИН ХЎЖАЕВ

Низомиддин Хўжаев оила аъзолари билан.

Низомиддин Хўжаев устози,
таниқли матбаачи Ильин Курилов билан.

Кекса матбаачи Юсуф ота Муса Муҳаммедов. 
У 1900 йилдан Низомиддин Хўжаев билан 

Ильин босмахонасида ишлаган.

   ЯНГИ НАШР       ҲАЖВ

ТАРМОҚЛАРДА НИМА ГАП?

Ижтимоий тармоқлар да 
ҳиндлар бобокалонимиз 
Заҳириддин Муҳаммад 
Бобур ҳақида фильм олаёт-
гани ва номи “Буюк мўғул 
императори Бобур” эка-
ни айтилаётган хабарлар 
тарқалди. Ҳатто фильм 
тизерлари ҳам тармоқларга 
ёйила бошлади.

Буюк бобокалонимиз билан 
боғлиқ тарих ҳақида дунё аҳлини 
чалғитиш каби бу ҳолат мамлака-
тимиз жамоатчилигини, зиёлиларни 
ташвишга солиб, кескин муносабат-
ларга сабаб бўлди.

Шу қатори мени ҳам бу ҳолат 
қаттиқ ташвишга солди ва тегишли 
давлат ташкилотлари, элчихоналар 
билан вазият юзасидан маълумот 
олиш учун боғландим.

Айтиш лозимки, фильм ҳақидаги 
хабарлар ҳақиқатдан йироқ ва бунга 
ойдинлик ҳам киритилмоқда. Албат-
та, бу масалага яна аниқлик кири-
тиб, қўшимча хабар берилади.

Кинематография миллий агент-
лиги билан ҳам суҳбатлашдик. Ха-
барингиз бор, Ўзбекистонда энг қа-
димги ўтмишдан то яқин тарихгача 
бўлган даврни ўз ичига олган “Тирик 

тарих” лойиҳаси доирасида сар-
кардаларимиз, алломалар ҳақида 
туркум фильмлар яратилмоқда. Бу 
лойиҳа ҳам тез орада ўз самараси-
ни бериб, миллий ўзлигимиз билан 
боғлиқ тарихимиз экранларда гавда-
ланади.

Лекин шу ўринда мени хурсанд 
қилгани – миллий ғурур, ватанпар-
варлик шунчаки китоблар-у қуруқ 
сўзларда эмас, халқимиз онгу шуу-
рида яшамоқда, кенг жамоатчилик 
эса бу каби ҳолатларга асло бефарқ 
эмас.

Бу эса, айнан Президентимиз 
айт ган, таҳликали вазиятларда 
миллат фидойилари – уйғоқ қалбли 
зиё лилар жасорат билан майдонга 
чиқаётганининг бир кўринишидир.

Ўз навбатида Республика Маъ-
навият ва маърифат маркази кенг 
жамоатчиликка, зиёлиларга бефарқ 
бўлмагани, аждодларимиз билан 
боғлиқ тарихимизни тарғиб қилиш 
ҳақидаги фикрлари учун миннатдор-
лик билдиради.

Биз миллат масъулияти йўлида 
ҳамфикр бўлсак, бирлашсак, бу каби 
қадриятимиз, тарихимиз, ўзлигимиз-
га қаратилган таҳдидларга қарши 
тура оламиз.

Отабек ҲАСАНОВ
Фейсбук

“Тузсиз одам”, “гапининг 
тузи йўқ” каби ибораларни 
эшитганда – одам ёки гап ҳам 
“тузсиз” бўладими? – деган 
савол хаёлингиздан кечган 
бўлиши мумкин. “Ўзбек тили-
нинг изоҳли луғати”да шундай  
келтирилади: “Тузсиз – 1. Тузи 
йўқ ёки паст. Тузсиз овқат; 2. 
(кўчма) Маъноси, мазмуни йўқ; 
бемаъни, тутуриқсиз. Мақол: 
ўзи юзсизнинг сўзи тузсиз. 
“Қўйинг, тузсиз гапларингизни, 
сизга ярашмайди”. (М.Ўрин-
хўжаев. “Унутилмас кунлар”). 
Яъни, изоҳли луғатда бу сўз 
овқатга солинадиган ош тузига 
боғлаб тушунтирилади.

Лекин бу ибора бугун ё кеча 
пайдо бўлган сўз эмас, ҳаттоки у 
энг қадимги туркий обидаларда 
ҳам учрайди. Хусусан, VIII аср 
ёдгорлиги Култегин тошбитиги-
да шундай жумла бор: “Бäглäри, 
будуны тўзсиз ўчўн, табғач будун 
таб лигин кўрлиг ўчўн...”, – маъно-
си: “беглари, халқи тузсиз (бўлга-
ни) учун, табғач элининг ёлғонла-
рига учгани учун...”

Хўш, нега ёдгорликда турк бег-
лари ва будунига нисбатан “туз-
сиз” сифати ишлатиляпти? Бу 
ерда ҳам ош тузи кўзда тутилган-
ми?

Тўғри, туз маъдани азалдан 
туркийда – туз, лекин унга шакл-
дош, аммо маъноси фарқли бўл-
ган бошқа “туз” ўзакли сўзлар ҳам 

борки, Маҳмуд Кошғарий бобомиз 
“Девону луғотит-турк”да шундай 
сўзлардан бештасини келтиради: 
1. Тўз – қайиш ёки камарга тақи-
ладиган ва боғланадиган ҳалқа; 
2. Тўз: ӭл тўз нӭтäк? – мамлакат, 
эл қандай? (бу ерда “мамлакат”, 
“юрт” маъносида); 3. Тўз – асл, 
таг, асос. Мисол: äнiң тўбi, тўзi 
кiм? – унинг таги, зоти, асли ким? 
Кимга бориб тақалади? 4. Тўз: тўз 
jӭр – тўғри, текис ер. 5. Тўз – туз.

“Девон”да алоҳида маънола-
ри кўрсатилган бу сўзларнинг 
аксарияти, аслида, келиб чиқи-
ши жиҳатидан “текис”, “тўғри”, 
“тартибли” каби маъноларга 
эга бир ўзакка бориб тақалади. 
Шунинг дек, бу ўзакдан “тузмоқ”, 
“тузатмоқ”, “тузук”, “тузум” каби 

сўзлар ҳам ясалган.
Шундай қилиб, Култегин тош-

битигида: “беглари ва халқи туз-
сиз бўлгани учун” дейилганда 
“тузсиз” сифати – “ош тузи” эмас, 
балки бошқа маънодаги “тўз” ўза-
гидан ясалган бўлиб, жумлада: 
“беглари ва халқи тўғри, тартибли, 
асосли, хоқонига содиқ бўлмагани 
учун, аксинча табғач халқининг 
ёқимли нарсаларига алдангани 
учун” деган фикр айтил япти.

Ҳозир ҳам “тузсиз одам”, “гапи-
нинг тузи йўқ” деганда “тартибсиз, 
асоссиз, тутуриқсиз одам”, “гапи-
нинг асоси, тартиби, тутуриғи йўқ, 
тўғри эмас” каби маънолар тушу-
нилади. Яъни, унинг ош тузига 
алоқаси йўқ.

Абдувоҳид ҲАЙИТ

       ТИЛБИЛИМ 

Тузсиз одамМИЛЛАТ МАСЪУЛИЯТИ ЙЎЛИДА 
ҲАМФИКР БЎЛСАК...

Бизнинг тараққий этган 
асримизда ҳам матбуотнинг 
ўрни беқиёс. Матбуотдаги 
материаллар таҳлилий бўл-
гани учун ҳам унинг аҳами-
яти катта. “Ойина”нинг 111 
йиллиги арафасида – 2024 
йилда Ватанимизда “Та-
раққиёт” журналининг илк 
сони чиқа бошлади. Бирин-
чи сон пойдевор демакдир. 
Пойдевор мустаҳкамми, де-
мак, бино бақувват бўлади. 
Нега бундай ишонч билан 
гапир япмиз, чунки мақола-
лар ўта долзарб ва таҳли-
лий. Кириш қисмида Прези-
дентимизнинг ёшларга оид 
фикрлари келтирилган. Журнал академик Оқил Салимов-
нинг “Истеъдодлар – давлат қудрати, миллат шон-шуҳрати” 
номли мақоласи билан бошланган. Унда “Янгиланаётган Ўз-
бекистон – бу янгиланаётган  тафаккур, янгиланаётган онг, 
бутунлай янги тараққиёт йўлидаги фан-техника майдонидир. 
Янгиланаётган тафаккур, янги тарихий шароитларда юза-
га келаётган бутунлай янги миллий Уйғониш даври, табиий 
равишда, янги Ренессанс даври бошланади, дейишга асос 
бўлади”, деган ҳаётий хулосалар бор. Мақолани ўқувчилар-
га йўриқнома, йўлчи юлдуз десак ҳам бўлади. Дунёда бўла-
ётган фик рий курашлар ҳақида сўз борар экан, унда илму 
тафаккурга суяниб баҳсга кирган одам музаффар бўлмоғи 
аниқлиги ҳақида сўз боради. Кейинги саҳифадан Ҳамид 
Олимжоннинг “Ўзбекис тон” шеъри ўрин олган.

Шунингдек, академик Шуҳрат Сирожиддиновнинг “Шид-
датли ислоҳотлар”, академик Садриддин Туробжоновнинг 
“Техника ва тараққиёт уйғунлиги етук кадрларга боғлиқ”, Рес-
публика Маънавият ва маърифат маркази раҳбари Отабек 
Ҳасановнинг “Миллатни уйғотиш – уйғонганларнинг вазифа-
си”, педагогика фанлари номзоди Дадажон Сайфуровнинг 
“Data Sciense” – маълумотлар илми мутахассиси”, профес-
сор Хуршид Дўстмуҳаммаднинг “Ахборот (маданияти) асри  
ва шахс тақдири”, Ёшлар ишлари агентлиги директори Али-
шер Саъдуллаевнинг  “Ёшлар – Янги Ўзбекистон бунёдкор-
лари”, профессор Қиём Назаровнинг “Умумбашарий муам-
молар, маънавий тараққиёт ва баркамол авлод тарбияси”, 
ёзувчи Шойим Бўтаевнинг “Рақамли технологиялар генетик 
салоҳиятни юзага чиқарувчи замонавий қулай имкониятнинг 
сирли тилсимидир”, Ўзбекистонда хизмат кўрсатган ёшлар 
мураббийси Баҳодир Каримнинг  “Беҳбудий ва ёшлар” мақо-
лалари, Нодар Думбадзенинг “Ҳелладос” ҳикояси ва бошқа 
мақолалар ўрин олган. Юқорида саналган муаллифларнинг 
салоҳияти, мавзулар кўламининг кенглиги, ўқувчини ўйга, 
мушоҳадага, тафаккурга чорлайдиган салмоқли фикрлар-
нинг кўплиги журналнинг бугунги тараққий замонида нақадар 
муҳим эканини англатади. 

Ушбу нашрни мутолаа қиларканмиз, “Тараққиёт” ўз олдига 
қўйган мақсадларни ичдан ҳиc қиламиз. Унинг мақсади – мам-
лакатнинг маънавий тараққиётига хизмат қилиш. Янги асрнинг 
янги журнали – “Тараққиёт”нинг пойқадами қутлуғ бўлсин!

Зикрилла МАМАТОВ

Саратон қуёши тамуғнинг вақирлаган 
қозонини башарият ёдига солиб, баъзи 
муртадларни инсоф канорасига чақира 
бошлагандан бери бир хил суюлган 
мияларни музлатгичда асраш керак 
бўляптиёв, Овсар... Ўв, Овсар дедим, 
кўзинг сузилмай ўлгур, Фахриддин дўл-
тани паловидай эртаю кеч ланж ланиб, 
эснаганинг эснаган. Атрофда калласи 
чайқалган ювуқсиз зиндалар кўпайиб 
қолганини сен ҳам сезгандай бўляпсан-
ми? Буларингни қовоқ калласига офтоб 
жуфтоёқ тепиб, бир-бирини бошига 
тарвуз билан солаётганини кўрдингми? 
Хуллас, бир балолар бўляптими дей-
ман-да. Ўзинг ҳар гал оғиз кўпирти-
риб гапирасан, баъзида бош ирғашга 
улгурсам, баъзида қулоқ қоқолмай ҳам 
қоламан. Бугун каминаям йигит бўлиб 
лабу лунжини шишириб бир нарсалар 
десин, сен ҳам одамга ўхшаб эшит. Хўп, 
нимага музлатгичу нимага мия ҳақида 
гапирганимни ҳозир билволасан.

Хуллас, йиртиғига искоч уриб бутланган 
салапан қопимга иш кийимларимни солиб 
Чорсуга қараб тусмолландим. Огоҳсенки, 
Чорсуни чор тарафида арава суриб рўзғор 
думалатаман. “Эски тоштурма” аталмиш 
серфайз макондан тимирскиланиб бе-
катга етволдим-да, носқовоққа йўғрилган 
валидол идишдан бир чумчуқчўқим отиб, 
энди тансиқ кайпини сураман деб турсам, 
гармошка автобус ортидан янги капанлан-
гандек оқ кўйлак, оқ шим кийган бир сўх-
таси совуқ чиқиб, тикка мени мўлжаллаб 
келаверди. Худди мен уни суннат тў йида 
жароҳатига куя суртган қариндошидай даб-
дурустдан “Амақи, беш мин берин”, деди 
салом-аликни қиёматга қолдириб. Сахти 
сумбатига қарасам, ўттиз билан қирқлар 
миёнасида. Давра кўрган, давр сурган ди-
ловарларга тортадики, бет деган товоқда 
дарз тушмаган жойи йўқ – гажак-гажак 
тиртиқ. “Тилингдан кана тишлагур, мандан 
ойликка каттага ўхшайсан-у, “амақингга” 
бало борми?” дедим кайфим касод бўлга-
нига куфрим қайнаб. “Хоп, беш мин берин 
дидим…”, деди яна гўрсўхта кўзларини 
автобусни томига тикиб. “Бу нима муома-
ла? Нима, ман фермер-у, сан ҳокимми? Ё 
ман жўжақассобу сан налўгивийми?” де-
сам, “Амақи, полчи-молчимасмисиз, яқин-
лаштирдиз, “ўргин”дан чиққанман”, деди 
қаддини ростлаб. “Ички ўргинданми?” де-
дим-у... Овсар, ҳў Овсар, энанг ни эмгир, 
мунча сумалак ялаган мулладай шалпая-
сан? Агар мен билган ўша жангари Овсар 
бўлсанг-у, винога бетавфиқ пасткашроқ 
улпат бемаҳал шерик чиқиб, газагинг ҳам 
чалароқ амалга ошган бўлса, ҳалиги тожи 
тиртилган хўрозни чиққан “ўргин”ига қай-
тариб тиқиб юборардинг. Иссиқ-совуқни, 
паст-баландни бизам кўп кўриб, пихимиз 
қайрилиб кетди-ю. Итим биладими, набодо 

“истеъдодли ёзувчи”лардан бўлса-чи, деб 
қичиган қўлимга эрк бермадим. “Бараканг 
хирмон бўлгур, пешана терингни меҳнат 
билан тўксанг бўмайдими, нима қиласан 
тиланчиликни?” деган гапимни финалига-
ча эшитмай, “Тағин мани тиланчи димен, 
прўста йўлкирага тугаб қолди, ман ўзим 
унақа боламасман. Амақи, сир бўмаса ўзиз 
нима иш қиласиз?” дейди теримчи кўзи би-
лан чўнтакларимни тинтиб. “Сир”, дедим 
шимимни ўнг чўнтагини шапатим билан па-
налаб. “Кам бил, кўп яшайсан”, дедим яна 
ҳар эҳтимолга қарши ёнбошга бир қадам 
ташлаб. Кимлигим манглайимга татуиров-
ка қилинганми, билмайман, “Нари борса 
аравакашсиз-у, не нима иш қилишиззи эт-
месиз?” дейди кўзини билярд соққасидай 
айлантириб. Эсингдами, Овсар, Абжал 
домла кайпи ошиб қолса маҳалла гузари-
да супургини танбур қилиб “Итга ит бўл, 
булбулга булбул”, деб қўшиқ айтиб қолгувчи 
эди. Турқи совуқ суҳбатдошимга тик қараб 
“Нима, санга ўхшаб бировларга ўлигимни 
ортволайми? Агар ҳамма манга ўхшаб ўз 
аравасини ўзи тортса, олам гулистонли, хо-
лам гул иштонли бўп кетарди, хўпми, укам”, 
деб ташладим. Униям милтиғи ўқлоғлиқ 
экан, “Ока, ҳолол ишледиган одамми битта-
си сизми? Қарен, эски тош турмадан чиққан 
сурункали зикка охшесиз. Туфлигиз Ойша 
аммамми сигирини туёғидай қайрилиб ке-
тибди-ю. Одам ўзига қараб юриши кере…”, 
деганида, Овсаржон, ишон, Баҳодир Жа-

лол пўрма қип “левий бакавой” қивордим. 
Жони қаттиқ экан, уч ярим дақиқача тебра-
ниб турди-ю, йиқилмади даюс. Калласини 
бир силкиб олиб, “Сан билан ҳали котта 
жойлада гаплашовуза, ҳаррип…” деди-ю, 
икки тиззасига бехато тенг тўрттадан ямоқ 
урилган молтопар шимим солинган лолагул 
пакетни қўлимдан юлқиб олиб, мингга қўйиб 
сурворса де. Овсартой, шилвачча мени ис-
тараму важоҳатимни кўриб пакетимда бир 
бозорни божи бор деб ўйладиёв. Ҳа, кул, 
қалай, уйқунг қочдими?

Овсаржон, одамларга нима бўляпти? 
Туриши дуппа-дуруст, қиладиган иши ат-
торнинг қутисида йўқ. Шунақалар сениям 
йўлингдан чиқиб қолса мен учунам сидқи-
дилдан бир тушир, хўпми?.. Айтгандай, сен 
ҳам охирги пайтларда оғзида илми бор кат-
таконларга илашиб юрибсан, шу кетишда 
миннарсалар қилиб олим бўп кетасан ша-
кил. Мени биласан, олимчиликка қизиқмай-
ман, олимлар билан ишим йўқ. Чунки мен 
билган иккита Олим ҳам сал анақароқ ба-
шара. Йўқ, интернетдаги Олим кола бош-
қа масала. Уни танимайман. Набодосига 
палакат босиб росмана олим бўп қолсанг, 
яримта илтимосим, ёшларни ўзимизни 
ота-боболардан қолган асл тарбияга тор-
тадиган китоплар ёз. Болачоқлар ҳам олим 
бўлсин, ҳам одам бўлсин.

ЛАНДAВУР

Ҳусан СОДИҚОВ чизган расм.

В “ЎРГИН”ДАН  “ЎРГИН”ДАН  
ЧИЧИККККАН ЎРГАНЧИКАН ЎРГАНЧИК

ҚАДАМИНГ ҚУТЛУҒ БЎЛСИН,

 “ТАРАҚҚИЁТ”

Матбуот – жамиятнинг юзидир. Ҳамма даврларда 
ҳам одамзод сифатли ахборотга муҳтож бўлган. Ана шу 
эҳтиёжни айнан мутолаа қондиради. XX аср бошларида 
жадидлар миллатни уйғотиш, одамлар дунёқарашини 
кенгайтириш мақсадида газета-журналлар очишди. Илк 
журнал “Ойина”нинг 1-сони 1913 йил 20 августда нашр 
этилганди. Бу катта қадам эди.


